
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 50 
 

ᐅᓪᓗᑐᐃᓐᓇᖅ, ᔫᓂ 8, 2012 
 

 

ᖁᑉᐱᕐᓂᓖᑦ 2774ᒥᒃ 2790ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅᓪᓗᑐᐃᓐᓇᖅ, ᔫᓂ 8, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2774 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᔫᓂ 8, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ. 

 

>>ᑲᑎᒪᓯᒋᐊᖅᐳᑦ 9:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᖅᑎ. ᐱᒋᐊᓚᐅᓐᖏᓂᑦᑎᓐᓂ 

ᑲᑎᒪᕐᔪᐊᓂᑦᑎᓐᓂ ᒥᔅᑕ ᐃᐊᓕᐊᑦ ᒪᑐᐃᖅᓯᔾᔪᑎᒥᒃ 

ᑐᒃᓯᐊᖁᒐᓗᐊᖅᐸᕋ. ᒥᔅᑕ ᐃᐊᓕᐊᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᑦ 

ᐃᓘᓐᓇᓯ. ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᐳᖓ ᑲᑎᒪᔾᔪᑎᔅᓴᑎᓐᓄᑦ 19-

ᒧᐊᕈᒪᓪᓗᖓ ᑲᑎᒪᑐᐃᓐᓇᓂᕐᒧᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ 

ᑕᑲᓄᖓ ᑲᑎᒪᔾᔪᑎᔅᓴᑎᓐᓄᑦ 19-ᒨᑲᐅᑎᒋᔪᒪᓪᓗᓂ. 

ᐋᒡᒑᖅᑐᖃᑉᐹ? ᐋᒡᒑᖅᑐᖃᖏᒻᒪᑦ ᒫᓐᓇ 19-ᒧᑦ 

ᑲᑎᒪᔾᔪᑎᔅᓴᑎᓐᓅᓐᓂᐊᖅᐳᒍᑦ. 19. 

ᑲᑎᒪᑐᐃᓐᓇᕆᐊᓕᕐᓂᖅ. ᒪᓕᒐᒃᓴᓂᒃ 

ᐃᓱᒪᔅᓴᖅᓯᐅᕈᑎᖃᕐᓂᐊᕐᓗᑎᒃ ᒪᓕᒐᒃᓴᖅ 39. ᒥᔅᑕ 

ᐃᓄᒃ ᐃᒃᓯᕙᐅᑕᐅᓂᐊᖅᑐᖅ. ᑲᑎᒪᔨᑦ  

ᐊᐱᕆᔪᒪᔭᒃᑲ ᐃᒃᓯᕙᐅᑕᖏᓐᓃᑐᐃᓐᓇᖁᓪᓗᒋᑦ 

ᐃᕐᖐᓐᓇᖅ ᑲᑎᒪᑐᐃᓐᓇᓂᕐᒧᑦ ᑐᕌᓐᓂᐊᕋᑦᑕ. 

ᖁᔭᓐᓇᒦᒃ ᐃᖅᓱᖅᑎ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓪᓛᒃᑯᑦ ᓄᓇᕗᒻᒥᐅᑦ. 

ᓇᓂᑐᐃᓐᓇᕐᓗᓂ ᓈᓚᒃᑐᑦ, ᑕᐅᑐᑦᑐᓪᓗ. 

 

ᒫᓐᓇ ᑲᔪᓯᒋᐊᕈᓐᓇᓕᕋᑦᑕ ᑲᑎᒪᔨᑐᐃᓐᓇᐅᓂᕐᒧᑦ. 

ᑲᑎᒪᔨᑐᐃᓐᓇᐅᓂᕐᒥᒃ ᑲᑎᒪᑎᓪᓗᑕ ᐅᓪᓛᖑᔪᖅ 

ᐱᓕᕆᐊᔅᓴᖃᖅᑐᒍᑦ ᒪᓕᒐᔅᓴᖅ 39. ᑲᑎᒪᔨᑦ 

ᖃᓄᐃᓕᐅᕈᒪᕕᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓴᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑲᑎᒪᔾᔪᑎᒋᔪᒪᔭᕗᑦ ᕿᒥᕐᕈᓇᓪᓗᑎᒍᑦ ᒪᓕᒐᔅᓴᖅ 

39. ᐱᔭᕇᖅᐸᑦ ᓄᖅᑲᓂᐊᕐᓗᑕ. ᖁᔭᓐᓇᒦᒃ 

ᐅᖃᖅᑏ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᓐᓇ 

39 ᐱᓕᕆᐊᕆᔪᒪᓪᓗᑎᒍ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 39 - ᒪᓕᒐᖅ ᐋᖅᑭᒋᐊᕈᑕᐅᔪᖅ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐊᐱᕆᔪᒪᔭᕋ 

ᑖᓐᓇ ᐱᖁᔭᓕᕆᔨᒃᑯᓐᓄᑦ ᒥᓂᔅᑐᖑᔪᖅ, ᒥᔅᑕ 

ᓯᐅᑦᓴᒃ. ᒪᑉᐱᖅᓯᒋᐊᕈᑎᒥᓂᒃ ᐅᖃᐅᓯᖃᖁᓪᓗᒍ 

ᑖᒃᓱᒧᖓ ᒪᓕᒐᔅᓴᒧᑦ 39. ᒥᓂᔅᑕ ᓯᐅᑦᓴᒃ. 

 

ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓪᓛᒃᑯᑦ ᐃᓕᒃᓯᓗ ᑲᑎᒪᔩᓪᓗ. ᒪᑐᐃᕆᐊᕈᑎᔅᓴᓂᒃ  



ᐅᓪᓗᑐᐃᓐᓇᖅ, ᔫᓂ 8, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᒃᓴᖃᖅᑐᖓ. ᖁᕕᐊᓱᒃᑐᖓ ᐅᓪᓗᒥ 

ᓴᖅᑭᑦᑎᔭᕆᐊᔅᓴᖅ ᒪᓕᒐᔅᓴᒥᒃ 

ᐋᖅᑭᒋᐊᕈᑎᐅᓂᐊᖅᑐᑦ ᐃᖅᑲᖅᑐᐃᕕᓕᕆᓂᕐᒧᑦ 

ᒪᓕᒐᖅ. ᑖᓐᓇ ᐋᖅᑭᒋᐊᕈᑎᐅᔪᖅ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

ᐃᓚᒋᐊᖅᑎᑦᑎᓂᐊᖅᑐᖅ ᐱᐅᓯᒋᐊᖅᑎᑦᑎᓗᓂ 

ᐊᑦᑕᓇᕐᔭᐃᖅᓯᓯᒪᓂᕐᒥᒃ ᓄᓇᕗᒻᒥ 

ᐃᖅᑲᖅᑐᐃᕕᓐᓂ. 

 

ᒫᓐᓇᐅᔪᖅ ᐸᓖᓯᒻᒪᕆᒃ ᓄᓇᕗᒻᒥ ᐃᖅᑲᖅᑐᐃᕕᒻᒥ 

ᐱᔪᓐᓇᕐᓂᖃᓐᖏᒻᒪᑦ ᐃᓯᖅᑎᑦᑎᑦᑕᐃᓕᓂᕐᒥᒃ 

ᕿᓂᕐᓗᓂᓗ ᐃᖅᑲᖅᑐᐃᕕᓕᐊᖅᐸᓪᓕᐊᔪᓂᑦ. 

ᑕᐃᒪᓐᓇ ᐊᑦᑕᓈᕿᖃᑦᑕᕐᒪᑦ ᐃᖅᑲᖅᑐᐃᔨᓄᑦ, 

ᐃᖅᑲᓇᐃᔭᖅᑎᓄᑦ ᐱᓗᐊᖅᑐᒥᓗ ᒫᓐᓇ 

ᐊᑦᑕᓈᕿᖃᑦᑕᕐᒪᑕ ᓄᓇᕗᒻᒥᐅᑦ 

ᐃᖅᑲᑐᖅᑕᐅᔭᕆᐊᖃᖅᑎᓪᓗᒋᑦ ᐅᕝᕙᓘᓐᓃᑦ 

ᐃᖅᑲᖅᑐᒐᔅᓴᐅᔭᖅᑐᑐᖃᖅᑎᓪᓗᒍ. 

 

ᑖᓐᓇ ᒪᓕᒐᒃᓴᖅ ᐃᖅᑲᖅᑐᐃᕕᒻᒥ ᐸᓖᓯᒻᒪᕆᒃ 

ᑐᖏᓕᖏᓪᓗ ᓴᓐᖏᓂᖅᑖᖅᑎᑦᑎᔪᖅ 

ᐃᓯᖅᐸᓪᓕᐊᔪᓂᒃ ᕿᓂᖃᑦᑕᖁᓪᓗᒋᓪᓗ 

ᐃᖅᑲᖅᑐᐃᕕᖕᒧᐊᖅᐸᓪᓕᐊᔪᓂᑦ. ᐸᓖᓯᒻᒪᕆᒃ 

ᐃᖅᑲᖅᑐᐃᕕᖕᒥ ᑐᖏᓕᕆᔭᖓ ᑕᐃᒃᑯᐊ 

ᐊᐅᓚᑦᑎᖃᑦᑕᓂᐊᖅᑐᑦ ᑭᓇᒃᑯᑦ ᐃᓯᖅᐸᓕᐊᒻᒪᖔᑕ 

ᐃᖅᑲᖅᑐᐃᕕᖕᒧᑦ ᐊᒻᒪᓗ ᓴᕕᕋᔭᓐᓂᒃ 

ᕿᓂᕈᑎᐅᖃᑦᑕᖅᑐᓂᒃ ᕿᓂᖃᑦᑕᓂᐊᖅᑐᑦ 

ᐅᕝᕙᓘᓐᓃᑦ ᓱᖏᐅᑎᓂᒃ 

ᐃᓯᐅᔾᔨᓕᖏᒃᑲᓗᐊᕐᒪᖔᑕ ᐃᖅᑲᖅᑐᐃᕕᖕᒧᑦ. ᑖᓐᓇ 

ᐋᖅᑭᒋᐊᕈᑎᐅᔪᖅ ᐃᓯᖅᐸᓪᓕᐊᔪᓂᒃ 

ᓇᓗᓇᐃᖅᓯᓂᐊᖅᑐᖅ ᐃᖅᑲᖅᑐᐃᕕᐅᑉ ᐃᓚᖏᓐᓂᑦ 

ᐅᐸᑦᑕᐅᔭᕆᐊᖃᖏᑦᑐᓂᑦ, ᐃᖅᑲᖅᑐᐃᔩᑦ 

ᐃᓪᓗᕈᓯᖏᑦ ᐊᒻᒪᓗᒃᑕᐅᖅ ᑎᒍᔭᐅᖅᑲᔪᓄᑦ 

ᐊᓄᓪᓚᒃᓰᕕᐅᔪᓄᑦ. ᐊᒻᒪᓗᒃᑕᐅᖅ 

ᐋᖅᑭᒋᐊᕈᑎᐅᔪᖅ ᑕᐃᒃᑯᐊ ᐃᓐᓇᑐᖃᐃᑦ 

ᕿᓂᕐᕕᐅᖃᑦᑕᖏᓪᓗᑎᒃ ᒪᓕᒐᓐᓂᐊᖅᑎᑦ, 

ᐃᖅᑲᖅᑐᐃᔨᓂᓪᓗ ᐃᖅᑲᓇᐃᔭᖅᑎᑦ ᐊᒻᒪ 

ᐃᖅᑲᖅᑐᐃᔨᑦ. 

 

ᐱᒻᒪᕆᐅᔪᖅ ᐋᖅᑭᒋᐊᕈᑎᐅᔪᖅ ᑖᓐᓇ 

ᒪᓕᒃᓯᒪᓂᐊᕐᒪᑦ ᐃᓕᓐᓂᐊᖅᑎᑦᑎᖃᑦᑕᕐᓗᑎᓪᓗ 

ᑕᐃᒃᑯᓂᖓ ᐃᖅᑲᖅᑐᐃᕕᒻᒥ ᐸᓖᓯᒻᒪᕆᒃᑯᓐᓂᑦ. 

ᐃᓕᓐᓂᐊᖅᑎᑦᑎᖃᑦᑕᓂᐊᖅᑐᑦ ᐸᓖᓯᒃᑯᑦ ᐊᒻᒪᓗ 

ᐅᐊᑦᓯᔨᐅᔪᑦ ᑕᒪᒃᑯᐊ ᐸᓖᓯᓐᖑᐊᖑᔪᑦ 

ᐃᖅᑲᖅᑐᐃᕕᒻᒥ ᖃᐅᔨᓴᐃᔭᕆᐊᖃᖅᑎᓪᓗᒋᑦ, 

ᕿᓂᕆᐊᖃᖅᑎᓪᓗᒋᑦ ᕿᓂᑦᑎᐊᖃᑦᑕᓂᐊᕐᒪᑕ 

ᐱᔪᓐᓇᐅᑎᒥᓐᓂᓪᓗ ᐊᑐᑦᑎᐊᕐᓗᑎᒃ ᑕᕝᕙᓐᖓᑦ 

ᒪᓕᒐᔅᓴᒦᓐᖔᖅᑐᒥᒃ. 

 

ᑖᓐᓇ ᒪᓕᒐᔅᓴᖅ ᐊᓂᒍᖅᑎᑕᐅᑉᐸᑦ ᒪᓕᒐᓕᕆᔨᒃᑯᑦ 

ᐊᑐᓕᖅᑎᑦᑎᒋᐊᓐᓂᐊᖅᑐᑦ ᓄᑖᓂᒃ ᒪᓕᒐᕐᓂᒃ 

ᐃᖅᑲᖅᑐᐃᕕᖓᓂᒃ ᐃᖃᓗᖕᓂ. ᑖᒃᑯᐊ ᐊᑐᐊᒐᐃᑦ 

ᐊᒻᒪᓗ ᐃᖅᑲᓇᐃᔭᖅᑎᑦ ᐃᓕᓐᓂᐊᖅᑎᑕᐅᔭᕇᖅᐸᑕ 

ᐱᓕᕆᕕᐅᔪᖅ ᑕᒪᒃᑯᐊ ᓄᓇᓕᓐᓄᑦ 

ᓯᐊᒻᒪᑎᖅᑕᐅᓂᐊᖅᑐᑦ ᐃᖅᑲᖅᑐᐃᕕᒻᒥ 

ᕿᓂᖃᑦᑕᕐᓂᐅᔪᖅ.  

 

ᐃᒃᓯᕙᐅᑕᖅ, ᑖᓐᓇ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ 

ᐅᑉᐱᕈᓱᒻᒪᑕ ᐋᖅᑭᒋᐊᕈᑎᐅᔪᖅ 

ᐊᑦᑕᓇᔾᔭᐃᖅᓯᒪᓂᐊᖅᑐᖅ ᓄᓇᕗᒻᒥᐅᓂᒃ 

ᐃᖅᑲᖅᑐᐃᕕᒃᑰᕆᐊᖃᖃᑦᑕᖅᑐᓂᒃ 

ᐃᖅᑲᖅᑐᐃᕕᒻᒥᓗ ᐃᖅᑲᓇᐃᔭᖅᑎᐅᔪᑦ 

ᐊᑦᑕᓇᓐᖏᑦᑐᒦᖁᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐅᖃᓪᓚᖃᑎᒋᓂᐊᖅᑕᓐᓂᒃ ᑕᐅᓇᓂ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕕᑦ, ᒥᔅᑕ ᓯᐅᑦᓴᒃ?  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ ᑖᓐᓇ 

ᐊᐱᖅᓱᖅᑕᐅᕕᒻᒧᐊᖃᑎᕈᓐᓇᖁᓪᓗᒍ? ᖁᔭᓐᓇᒦᒃ. 

ᐃᖅᓱᖅᑎ ᐃᖅᑲᓇᐃᔭᖅᑎᖏᑦ ᐅᑯᐊ 

ᐃᓯᖅᑎᑲᐃᓐᓇᓚᐅᒃᑭᑦ? 

 

ᖁᔭᓐᓇᒦᒃ ᐃᖅᓱᖅᑎ. ᑖᒃᑯᓄᖓ ᑲᑎᒪᔨᕋᓛᓄᑦ 

ᐃᒃᓯᕙᐅᑕᐅᔪᖅ ᐅᓂᒃᑳᔅᓴᖃᑉᐹ? ᒥᔅᑕ ᓂᖏᐅᖓᓐ? 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ 

ᐱᖁᔭᔅᓴᓕᕆᓂᕐᒧᑦ ᖁᕕᐊᓱᑦᑐᖓ 

ᒪᑐᐃᕆᐊᕈᑎᔅᓴᓂᒃ ᐅᖃᐅᓯᖃᕆᐊᔅᓴᖅ. 

ᐃᓱᒪᔅᓴᖅᓯᐅᕈᑎᒋᓕᖅᑎᓪᓗᒍ ᒪᓕᒐᔅᓴᖅ 39, 

ᐋᖅᑭᒋᐊᕈᑎᐅᓂᐊᖅᑐᖅ ᐃᖅᑲᖅᑐᐃᕕᓕᕆᓂᕐᒧᑦ 

ᒪᓕᒐᖅ. 

 

ᑲᑎᒪᔨᕋᓛᑦ ᐃᓕᓴᖅᓯᔪᑦ ᐱᔾᔪᑎᒋᔭᖓᓂᒃ 

ᒪᓕᒐᔅᓴᐅᑉ ᐊᑦᑕᓇᕐᔭᐃᖅᓯᒪᓂᖅᓴᐅᖁᓪᓗᒋᑦ  

ᒪᓕᒐᖅᑎᒍᑦ. ᑖᒃᑯᐊ ᐸᓖᓯᓐᖑᐊᑦ ᐃᖅᑲᖅᑐᐃᕕᒻᒥ 

ᑐᖏᓕᖏᓪᓗ ᕿᓂᖃᑦᑕᕈᓐᓇᖅᓯᓂᐊᕐᖓᑕ ᐊᒻᒪᓗ 

ᐊᐅᓚᑦᑎᖃᑦᑕᕐᓗᑎᒃ ᐃᓯᖅᐸᓪᓕᐊᔪᓂᒃ 

ᐃᖅᑲᖅᑐᐃᕕᒻᒧᑦ. 

 

ᑲᑎᒪᔨᕋᓛᖑᔪᑦ ᐃᓕᓴᖅᓯᔪᑦ ᑖᒃᓱᒥᖓ 

ᐱᒻᒪᕆᐅᓂᖓᓂᒃ ᓴᖅᑭᑦᑎᔭᕆᐊᖃᕐᒪᑕ 

ᐃᓪᓗᒌᑦᑎᐊᖅᑐᒥᒃ ᐊᑦᑕᓇᓐᖏᑦᑐᒦᖁᓪᓗᒋᑦ ᐊᒻᒪᓗ 

ᐃᖅᑲᖅᑐᐃᕕᐅᔪᖅ, ᐊᒻᒪᓗᒃᑕᐅᖅ ᑭᒃᑯᓕᒫᑦᑎᐊᖅ 

ᐱᔪᓐᓇᐅᑎᖃᒻᒪᑕ ᐃᓯᕈᓐᓇᖅᑐᑦ 

ᐃᖅᑲᑐᖅᑕᐅᔪᖃᖅᑎᓪᓗᒍ ᑕᑯᔭᖅᑐᕐᓗᑎᒃ. 

 

ᒥᓂᔅᑕ ᓵᖓᓃᑎᓪᓗᒍ ᑲᑎᒪᔨᕋᓛᑦ ᑲᑎᒪᔨᐅᔪᑦ 

ᐅᖃᖃᑎᒌᑦᑎᐊᓚᐅᖅᑐᑦ ᐃᓱᒫᓘᑎᒋᔭᒥᓐᓂᒃ 

ᑕᒪᒃᑯᓄᖓ. ᑲᑎᒪᔨᐅᖃᑕᐅᔪᑦ ᐃᓕᓴᖅᓯᔪᑦ 

ᒐᕙᒪᒃᑯᑦ ᐸᕐᓇᒃᓯᒪᒻᒪᑕ 

ᐃᓕᓐᓂᐊᖅᑎᑦᑎᖃᑦᑕᕈᒪᓪᓗᑎᒃ ᐃᖅᑲᖅᑐᐃᕕᖕᒥ 

ᐸᓖᓯᓐᖑᐊᓂᒃ ᐃᖅᑲᓇᐃᔭᖅᑎᓂᓪᓗ ᑖᒃᑯᓂᖓ 

ᓄᑖᓂᒃ ᒪᓕᒐᕐᓂᒃ ᐊᑐᖅᑕᐅᖁᓪᓗᒋᑦ. 

ᑲᑎᒪᔨᐅᖃᑕᐅᔪᑦ ᒐᕙᒪᒃᑯᓐᓄᑦ ᐊᔭᐅᖅᑐᐃᕗᑦ 

ᐃᖅᑲᖅᑐᐃᕕᒻᒥᓗ ᑕᒪᒃᑯᐊ ᐊᑐᖅᑕᐅᑦᑎᐊᖅᑯᓪᓗᒋᑦ 

ᐱᓗᐊᖅᑐᒥᒃ ᐊᑦᑕᕐᓈᕿᖏᑦᑐᑦ 

ᐃᖅᑲᑐᖅᑕᐅᔭᕆᐊᖃᖅᑐᑦ ᓄᓇᓕᓐᓂ ᐃᖃᓗᐃᑦ 

ᓯᓚᑖᓂ. 

 

ᑲᑎᒪᔨᑦ ᖃᐅᔨᒪᔪᔅᓴᐅᒻᒪᑕ ᓯᕗᓪᓕᖅᐹᑦᑎᐊᕐᒥ 

ᒐᕙᒪᒃᑯᑦ ᓴᖅᑭᑦᑎᔭᕆᐅᖏᒻᒪᑕ ᑕᐃᒪᐃᑦᑐᓂᒃ 

ᒪᓕᒐᕐᓂᒃ ᒫᓐᓇᐅᔪᖅ ᓂᕈᐊᖅᑕᐅᓯᒪᑎᓪᓗᒋᑦ. 

ᐃᓱᒫᓘᑕᐅᔪᓂᒃ ᑭᐅᔾᔪᑕᐅᓇᓱᒃᖢᒋᑦ ᓴᖅᑭᑕᐅᓯᒪᔪᑦ 

ᐃᖅᑲᖅᑐᐃᕕᒻᒥ ᐃᖅᑲᓇᔭᖅᑐᓂᑦ. 

ᐅᐊᑦᑎᐊᕈᒃᑲᓐᓂᖅ ᑲᑎᒪᓕᕈᑦᑕ ᐅᓪᓗᒥ 

ᒪᓕᒐᓕᐅᖅᑎᐅᖃᑎᒃᑲ ᐱᖁᔨᕗᖔᓂᐊᖅᑐᑦ 

ᓇᓗᓇᐃᖅᓯᓯᒪᓗᓂ ᐱᒻᒪᕆᐅᓂᖓᓂᒃ 

ᐅᓂᒃᑳᓕᐅᖃᑦᑕᕆᐊᖃᓂᕐᒥᒃ ᑕᐃᒃᑯᐊ 

ᐊᐅᓚᑕᐅᓂᕆᔭᖏᓐᓄᑦ ᓯᕗᓪᓕᐅᔾᔭᐅᓯᒪᔭᖏᓐᓄᑦ, 

ᐃᓱᒫᓘᑎᒋᔭᖏᓐᓂᓪᓗ ᐅᖃᐅᓯᖃᖃᑦᑕᕐᓗᑎᑦ 

ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓂᒃ. 

 

ᐃᔅᓯᕙᐅᑕᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒋᐊᕈᑎᒃᑲ 

ᑲᑎᒪᔨᕋᓛᒃᑯᑦ ᑖᒃᑯᐊ ᐊᑐᓕᖁᔭᓕᐅᖅᐳᑦ 

ᐊᓂᒍᖅᑎᑕᐅᖁᓪᓗᒍ ᒪᓕᒐᒃᓴᖅ 39. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑲᔪᓯᒋᐊᒃᑲᓂᖏᓂᑦᑎᓐᓂ ᑖᑦᓱᒧᖓ. ᒥᓂᔅᑕ ᓯᐅᑦᓴᒃ 

ᑖᒃᑯᐊ ᐃᓯᖅᑎᑕᐅᕋᑖᖅᑑᒃ ᑕᑲᓇᓂ 

ᐊᐱᖅᓱᖅᑦᑕᐅᕕᒻᒦᖃᑏᒃᑭ 

ᓇᓗᓇᐃᖅᓯᒪᓂᐊᓂᐊᕐᒪᑎ ᑭᒃᑰᒻᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᑕᓕᖅᐱᓐᓂ ᑐᖏᓕᕋ 

ᒥᓂᔅᓴᑕᖓ, ᓄᐊᒪᓐ ᑕᐅᓄ ᐊᒻᒪᓗᑦ ᓴᐅᒥᓐᓄᑦ 

ᑐᕙᐃᓐ ᑐᕉᑎᓐ ᑐᑭᒧᐊᖅᑎᑦᑎᔨ 

ᐃᖅᑲᖅᑐᐃᕕᓕᕆᓂᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑐᓐᖓᓱᒋᑦᓯ. ᒫᓐᓇ ᑲᔪᓯᕙᓪᓕᐊᑎᓪᓗᑕ ᑖᑦᓱᒧᖓ 

ᐅᖃᐅᓯᒃᓴᑐᐃᓐᓇᕐᒥᒃ, ᐅᖃᐅᓯᔅᓴᖃᖅᑐᖃᖅᐹ? ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ ᐃᔅᓯᕙᐅᑕᖅ. ᐄ, ᓂᕝᓕᕈᒪᔪᖓ 

ᑖᑦᓱᒪ ᒥᔅᓵᓄᑦ ᐊᒻᒪᓗ ᑐᓐᖓᓱᒋᑦᓯ ᒥᓂᔅᑕᒧᑦ 

ᐊᒻᒪᓗ ᑭᐅᔾᔪᑎᒋᓚᐅᖅᑕᖏᑦ ᑕᐃᒃᑯᐊ ᑕᒪᑐᒥᖓ 

ᐊᐱᖅᑯᑎᖃᖅᑎᓪᓗᖓ ᑭᐅᑦᓯᐊᖃᑦᑕᓚᐅᖅᖢᓂ 

ᒥᓂᔅᑕ. 

 

ᑕᐃᑦᓱᒪᓂ ᒫᑦᓯᖑᑎᓪᓗᒍ 

ᑭᖑᕙᕆᐊᑲᑕᓕᓚᐅᖅᓯᒪᒻᒪᑕ ᐊᒥᓱᑦ 

ᑕᒪᐅᓐᖓᖅᖢᑎ ᐃᖅᑲᖅᑐᐃᔪᒃᓴᑦ, ᐸᓯᔭᐅᓯᒪᔪᓪᓗ 

ᑕᐃᒃᑯᐊᓗ ᐃᓚᑦ ᐊᒥᓱᑦ ᐊᒻᒪ ᑕᐃᒃᑯᐊ ᐱᖃᑎᖏᑦ 

ᑕᒫᓃᒃᖢᑎᑦ ᐊᒥᓱᑦ ᐃᖅᑲᖅᑐᐃᕕᒻᒥ 

ᐅᓂᒃᑳᕐᓂᐊᖅᑐᑦ. ᑖᓐᓇ ᑕᒪᕐᒥᓗᑦᑖᕌᓗᒃ 

ᓄᖅᑲᖅᑎᑕᐅᓚᐅᖅᓯᒪᒻᒪᑦ. ᓇᓂᓕᒫᖅ 

ᑐᓴᖃᑦᑕᐸᓪᓕᐊᒐᑦᑕ ᓄᓇᕗᑦᒥ ᑲᑎᒪᔨᓪᓗ 

ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑦᑕᖅᖢᑎᒃ 

ᐃᖅᑲᖅᑐᖅᑕᐅᓇᓵᓗᐊᒧᒡᒎᖅ ᐃᓚᖏᑦ ᐃᓛᓐᓂᒃᑯᑦ 

ᐃᓅᓯᕐᒥᓂᒃ ᓈᒻᒪᖏᔾᔪᑎᖃᖅᖢᑎᓪᓗ 

ᐱᓗᐊᓕᕌᖓᒥᒃ ᖃᓄᐃᓕᒋᐊᖃᑦᑕᓚᐅᕐᒪᑕ. 

 

ᑖᓐᓇ ᐅᖃᐅᓯᐅᖃᑦᑕᕐᒪᑦ; ᑭᓯᐊᓂ ᐆᒥᖓ 

ᓂᓪᓕᕈᒪᔪᖓ, ᑕᐃᒃᑯᐊ ᑭᖑᕙᕆᐊᖃᖅᑕᑦᑎᓪᓗᒋᑦ 

ᐃᓱᒫᓗᒍᑎᔅᓴᐃᑦ ᐊᒥᓱᒻᒪᕇᑦ ᓴᖅᑭᑲᓐᓂᖃᑦᑕᕐᒪᑕ  

ᑕᐃᒃᑯᓄᖓ ᐃᖅᑲᖅᑐᐃᕕᒻᒧᑦ ᒪᓕᒐᓄᓪᓗ. ᖃᓄᖅ 

ᐱᕋᔭᓐᓂᑯᕕᓂᕐᓄᑦ ᐅᕝᕙᓘᓐᓃᑦ ᐃᓚᖏᑦ ᑕᐃᒃᑯᐊ 

ᐃᖅᑲᖅᑐᐃᕕᒻᒥ ᖃᐃᖁᔭᐅᓯᒪᔪᑦ. 

 

ᑖᓐᓇ ᐱᔾᔪᑎᒋᓪᓗᒍ ᐆᒥᖓ ᓄᓇᕗᑦᒥᐅᑦ 

ᖃᐅᔨᒪᑦᑎᐊᖁᓪᓗᒋᑦ, ᐱᔪᓐᓇᓂᖅᑕᖃᕐᒪᑦ 

ᐃᖅᑲᖅᑐᐃᕕᒃ ᑭᖑᕙᕆᐊᖅᑎᑦᑎᓕᓚᐅᕐᒪᑦ, 

ᐃᖅᑲᖅᑐᐃᕝᕕᒃ ᑲᔪᓯᔫᓪᓗᐊᖅᑎᓪᓗᒍ. ᐅᓇ 

ᐃᓱᒪᒋᔭᐅᔪᕆᓚᐅᓐᖏᓇᒃᑯ ᑲᓇᑕᒥ 

ᐱᔪᓐᓇᐅᑎᐅᔪᖅ ᐃᓱᒪᖅᓱᒍᓐᓇᐅᑎᐅᔪᓪᓗ 

ᓇᓪᓕᐅᑎᓯᒪᓕᖅᑎᓪᓗᒍ ᐅᑭᐅᖅ, ᐅᑭᐅᒐᓴᐅᓕᖅᑐᑦ, 

ᐊᒻᒪᓗ ᓇᓂᓕᒫᑦᑎᐊᖅ ᐱᔪᓐᓇᐅᑎ ᑲᓇᑕᒥᐅᓄᑦ. 

 

ᐅᖃᖅᓯᒪᔪᖅᑕᖃᕐᒪᑦ ᐃᓚᖏᑦ 

ᐅᔾᔨᕈᓱᖃᑦᑕᖅᑰᕈᓐᓃᕐᒪᑕ ᐅᕝᕙᓘᓐᓃᑦ 

ᒪᓕᒐᓕᕆᔨᓂᒃ ᐅᖃᐅᔾᔨᖃᑦᑕᕆᐊᖃᕐᒪᑕ. 

ᐊᑕᖏᖅᑐᓂᒃ ᐃᓗᓕᖅᑕᖃᕐᒪᑦ ᓯᑕᒪᑦ ᑲᓇᑕᒥ 

ᐱᔪᓐᓇᐅᑎᐅᔪᒥ ᐃᓱᒪᖅᓱᒍᓐᓇᐅᑎᐅᔪᒥᓪᓗ, ᑖᓐᓇ 

ᑭᓇᑐᐃᓐᓇ (ᑐᓵᔨᑎᒍᑦ) ᐃᖅᑲᖅᑐᒐᒃᓴᖑᖅᑎᑕᐅᔪᖅ  

ᐱᔪᓐᓇᐅᑎᖃᖅᑐᖅ. (ᑐᓵᔨᑎᒎᕈᓐᓃᖅᑐᖅ) 

ᑕᐃᒪᐃᓕᖓᓪᓗᓂ ᐱᔪᓐᓇᕐᓂᖃᖅᐳᖅ 

ᑐᓂᔭᐅᓯᒪᕗᖅ. ᐊᑕᐅᓯᖅ ᐅᓇ ᐃᓚᖓᑦ 

ᐃᒪᓐᓇᐃᓕᖓᓪᓗᓂ (ᑐᓵᔨᑎᒍᑦ) 

ᐃᖅᑲᖅᑐᖅᑕᐅᔪᓐᓇᕐᓗᓂ ᐱᕕᔅᓴᖃᕐᓗᓂ 

ᐊᑯᓂᐅᓗᐊᖏᑦᑐᖅ ᐅᑕᖅᑭᓗᓂ. 

(ᑐᓵᔨᑎᒎᕈᓐᓃᖅᑐᖅ) ᐊᑐᒐᒃᓴᐅᓂᐊᕐᓗᓂ 

ᐋᖅᑭᒍᔾᔭᐅᒐᓱᒋᐊᖏᑦ ᓈᒻᒪᓈᑦᑎᐊᖅᐸᑕ ᓱᓇᓕᒫᑦ. 

 

ᑖᓐᓇ ᐱᔾᔪᑎᒋᓪᓗᒍ ᓂᓪᓕᐊᔾᔪᑎᒋᓚᐅᖅᑕᕋ 

ᐃᖅᑲᖅᑐᐃᕝᕕᐊᓗᒃ ᑕᐃᓐᓇ 

ᐅᒃᑯᐊᖅᑕᐅᖃᑦᑕᓕᕐᒪᑦ. ᓄᓇᕗᒻᒥ ᐃᖅᑲᖅᑐᐃᕕᒃ. 

ᓈᒻᒪᑐᒃᑯᑦ ᐱᕕᖃᕐᓗᓂ, ᑖᓐᓇ ᓲᕐᓗ ᐅᔾᔨᕆᖏᑦᑐᒍ 

ᑕᐅᕗᖓ ᓱᓇᓗᑦᑖᓂᒃ ᐅᖃᖅᖢᑎᒃ.  

 

ᐊᐱᖅᑯᑎᒃᓴᖃᕐᓂᐊᖅᑐᖓ ᑖᓐᓇ 

ᓂᓪᓕᐅᑎᒋᔪᒪᑐᐃᓐᓇᖅᑲᐅᒐᒃᑯ, ᐃᔅᓯᕙᐅᑕᖅ. 

ᑕᕝᕗᖓ ᐊᑕᒻᒪᑦ. ᓄᓇᕗᑦᒥᐅᑦ ᐱᔪᓐᓇᐅᑎᖃᕐᒪᑕ 

ᑐᓂᕐᕈᓯᐊᕆᓯᒪᔭᒥᓐᓂᒃ ᑲᓇᑕ ᐱᖁᔭᕐᔪᐊᖓᓂᒃ  

ᑖᓐᓇ ᐊᑐᖅᑕᐅᓇᓱᖃᑦᑕᕆᐊᓕ, 

ᓂᑉᓕᐅᑕᐅᖃᑦᑕᕆᐊᓕ. ᐅᖓᑎᓗᐊᖓᓄᑦ 

ᐃᓛᓐᓂᒃᑯᑦ ᐃᖅᑲᖅᑐᐃᕕᒃ 

ᓄᖅᑲᑎᑦᑎᑐᐃᓐᓇᕆᐊᖃᕐᒪᑦ ᑖᒃᑯᐊ 

ᐸᓯᔭᐅᓯᒪᔪᓪᓘᓐᓃᑦ ᐃᓱᒫᓗᒋᔭᐅᖏᑦᑎᐊᖅᖢᑎᒃ. 

 

ᑖᓐᓇ ᐃᓱᐊᕆᓚᐅᖅᓯᒪᓐᖏᓇᒃᑯ 

ᓂᓪᓕᕈᑎᒋᑐᐃᓐᓇᖅᐸᕋ. ᖁᔭᓐᓇᒦᕈᒪᔭᕋ ᒥᓂᔅᑕ, 

ᓵᓐᓂ ᐊᐱᖅᓱᖅᑐᒍ ᑕᐃᒃᑲᓂ ᑭᐅᑦᑎᐊᖃᑦᑕᓚᐅᕐᒪᑦ 

ᐊᒻᒪᓗ ᓇᓂᓯᒋᐊᓐᓂᐊᖅᖢᓂ ᑕᐃᒃᑯᐊ 

ᐃᓱᐊᖏᓕᐅᕈᑎᑦᑕᖃᕐᓂᖅᐸᑦ. 

 

ᐃᖏᕋᔾᔪᑎᖏᑦ ᐃᖅᑲᖅᑐᐃᕕᑦ, ᐃᑰᓇ ᓯᓚᑖᒍᑦ 

ᐅᖃᖃᑎᒌᒍᓐᓇᕐᓂᕐᒥᒃ ᑕᕝᕗᖓ 

ᓇᓗᓇᐃᖅᓯᑦᑎᐊᓚᐅᖅᖢᓂ. ᑕᕝᕗᖓᐃᓐᓇ ᑖᒃᑯᐊ 

ᒪᑐᐃᖅᓯᔾᔪᑎᒃᑲ ᐅᖃᐅᓯᒃᑲ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. 

ᐅᖃᐅᓯᑐᐃᓐᓇᐅᖅᑰᕐᒪᑕ ᐃᓗᐊᒍᓪᓕ 

ᐊᐱᖅᑯᑎᔅᓴᖃᕈᕕᑦ ᐱᕕᖃᕐᓂᐊᕋᕕᑦ. ᒥᓂᔅᑕ 

ᓯᐅᑦᓴᒃ ᐅᖃᐅᓯᕆᒍᒪᒍᕕᐅᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᐸᕋ 

ᐅᖃᐅᓯᕆᔭᖏᑦ ᑖᑉᓱᒪ ᒥᔅᑕ ᑰᓕ. ᐊᒻᒪᓗ 

ᓂᕆᐅᑉᐳᖓ ᐊᐱᖅᑯᑎᖃᕐᓂᐊᕐᒪᑦ ᑕᐃᒪᓐᓇ 

ᑐᑭᓯᓪᓗᖓᓗ ᖃᓄᐃᓕᐅᕋᓱᐊᕐᒪᖔᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅᑕ 

ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐱᖁᔭᒃᓴᖅ 39 ᓈᒻᒪᒋᔭᕋ ᐃᑲᔪᖅᑐᕈᒪᓪᓗᒍᓗ. 

ᑕᐃᓐᓇ ᐃᓚᓐᓇᕋ ᒥᔅᑕ ᑰᓕ ᑕᒪᒃᑯᓂᖓ ᑲᓇᑕᒥ  

ᐱᔪᓐᓇᐅᑎᐅᔪᒥᒃ ᐃᓱᒪᖅᓱᒍᓐᓇᐅᑎᐅᔪᒥᓪᓗ ᐊᒻᒪᓗ 

ᑐᓐᖓᕕᔾᔪᐊᑉ ᒥᔅᓵᓄᑦ. 

 

ᐅᖃᓪᓚᓚᐅᕐᒥᒻᒪᑦ ᐅᕙᓃᑐᑕ ᑲᑎᒪᓪᓗᑕ 

ᐊᖏᖃᑎᒋᑦᑎᐊᖅᖢᒍ, ᓲᖃᐃᒻᒪ ᐅᐱᓐᓇᕋᓂ. 

ᐅᓇᑦᑕᐅᖅ ᐃᖅᑲᐅᒪᔭᕆᐊᖃᕋᑦᑎᒍ, ᐃᒃᓯᕙᐅᑕᖅ. 

ᑕᒫᓂ ᑲᓇᑕᒥ ᐆᒪ ᓇᒧᑐᐃᓐᓇᖅ ᐊᐃᒍᓐᓇᓂᕐᒧᑦ 

ᐱᔪᓐᓇᐅᑎ ᑲᓇᑕᐅᑉ ᐃᓗᐊᓂ ᓇᒧᑐᐃᓐᓇᖅ. 

 

ᐃᖅᑲᓇᐃᔭᕆᐊᖅᑐᕈᓐᓇᖅᐳᖓ ᐃᖅᑲᓇᐃᔭᒐᒃᓴᒥᒃ 

ᐊᔪᓐᖏᒃᑯᒪ ᑖᕗᖓ ᓴᓯᑳᑲᑦᑐᐋᓐᒧᑦ ᒫᓂᑑᐸᒧᑦ 

ᐋᑐᕚᒧᑦ ᐳᕆᑎᔅ ᑲᓚᒻᐱᐊ-ᒧᑦ ᓂᐅᕙᓪᓚᓐᒧᑦ 

ᐋᓐᓂᖅᑎᖅᑕᐅᓂᐊᕐᓂᕋ ᐅᕙᓘᓐᓃᑦ 

ᖁᐊᖅᓵᓇᖅᑐᒃᑰᓂᐊᕐᓂᕋ ᐃᓱᒫᓗᒋᓐᖏᑎᐊᕐᓗᒍ 

ᓴᓇᔭᒻᓄᑦ. 

 

ᐊᒻᒪ ᑕᒫᓂ ᐊᑦᑕᓇᖏᑦᑐᒦᓗᖓ ᓴᓇᔪᓐᓇᕐᓂᖅ, 

ᐆᒪ ᒪᓕᒐᓕᐅᕐᕕᐅᑉ ᐃᓗᐊᓂ 

ᐃᓱᒫᓗᓗᐊᓐᖏᒃᖢᖓ ᐊᒻᒪ ᓄᓇᕗᑦ ᐃᓗᐊᓂ 

ᑕᒫᓂ ᓄᓇᑦᑎᓐᓄᑦ ᑎᑭᓕᕌᖓᑕ ᑭᒃᑯᑐᐃᓐᓇᐃᑦ 

ᓴᓇᔭᖅᑐᖅᑐᐃᑦ ᐃᖅᑲᓇᐃᔭᕆᐊᖅᑐᖅᑐᐃᑦ 

ᐊᔾᔨᒌᓐᖏᑦᑐᒥᒃ ᑐᓐᖓᓱᑦᑎᑦᑕᕆᐊᖃᕋᑦᑎᒍ.  

 

ᑖᒃᑯᐊᑦᑕᐅᖅ ᐃᖅᑲᖅᑐᐃᔨᑦ ᓄᓇᕗᒻᒥ ᐅᕝᕙᓘᓐᓃᑦ 

ᐃᖅᑲᖅᑐᐃᔨᕐᔪᐃᑦ ᖁᑦᑎᓂᖅᐸᑦ 

ᑕᐃᒪᓐᓇᑦᑎᐊᑦᑕᐅᖅ ᐃᖅᑲᓇᐃᔮᖃᕐᒪᑕ ᑲᓇᑕᐅᑉ 

ᐃᓗᐊᓂ. ᐃᒻᒥᓄᑦ ᐃᖅᑲᓇᐃᔭᖃᑎᒥᓄᑦ 

ᐸᓯᐅᔭᔪᒃᓴᓄᓪᓗ ᐸᓯᐅᔭᐅᓯᒪᔪᓄᓪᓘᓐᓃᑦ 

ᐃᓱᒫᓗᓗᐊᓐᖏᓪᓗᑎᒃ ᐋᓐᓂᑎᖅᑕᐅᓂᐊᖅᑐᖅ 

ᖃᓄᐃᓕᔭᐅᓂᐊᖅᑐᖅ. 

 

ᐅᕙᑎᑐᑦᑕᐅᑦᑎᐊᖅ ᑕᐃᒪᓐᓇ ᐱᔭᕆᐊᖃᕐᒪᑕ 

ᐱᓕᕆᒍᓐᓇᕐᓗᑎᒃ ᐊᑦᑕᓇᖏᑦᑐᒥᒃ ᐊᒻᒪᓗ 

ᓇᒧᑐᐃᓐᓇᖅ ᑎᑭᑦᑐᓐᓇᖅᐳᒍᑦ ᐃᖅᑲᓇᐃᔭᕐᓗᑕ 

(ᑐᓵᔨᑎᒍᑦ) ᐱᓗᐊᖅᑐᒥᒃ ᓴᐃᒪᓂᐊᕐᓗᑎᒃ. 

 

(ᑐᓵᔨᑎᒎᕈᓐᓃᖅᑐᖅ) ᐃᓱᒪᒋᓪᓗᒋᑦ ᐃᓅᖃᑎᕗᑦ 

ᐃᓄᖁᑎᕗᑦ ᐊᒻᒪᓗ ᐊᐱᖅᓱᖅᑕᐅᓂᐊᖅᑐᑦ. 

ᐊᐱᖅᓱᖅᑕᐅᓂᐊᖅᑐᓪᓘᓐᓃᑦ 

ᑲᒪᒋᑦᑎᐊᕆᐊᖃᕋᑦᑎᒍ. 

ᐊᐱᖅᓱᖅᑕᐅᓂᐊᕋᓗᐊᖅᑎᓪᓗᒋᑦ 

ᐅᓗᕆᐊᓇᖅᑐᒃᑰᖅᑎᑦᑕᕆᐊᖃᓐᖏᓇᑦᑎᒍ. 

 

ᐊᐱᖅᓱᐃᔨᐅᔪᑦ 

ᐅᓗᕆᐊᓇᖅᑐᒃᑰᖅᑎᑦᑕᕆᐊᖃᓐᖏᓇᑦᑎᒍ ᐊᒻᒪ 

ᑕᒪᒃᑯᐊ ᐃᑲᔪᖅᑐᐃᔪᑦ 

ᐅᓗᕆᐊᓇᖅᑐᒃᑰᖅᑎᑦᑕᕆᐊᖃᓐᖏᓇᑦᑎᒍ. 

ᒫᓐᓇᖃᐃ ᐊᑐᓗᐊᓐᖏᑦᑑᒐᓗᐊᖅ ᓄᓇᕗᑦ ᐃᓗᐊ 

ᐊᖏᓪᓕᐸᓪᓕᐊᔪᖅ ᐊᒥᓱᓐᖑᖅᐸᓪᓕᐊᔪᑦ 

ᖁᐊᖅᓵᕐᓇᖅᑐᐃᑦ ᓴᖅᑭᐸᓪᓕᐊᔪᑦ ᒪᑯᐊ 

ᖁᑭᐅᓯᔭᖃᖅᑕᖅᑐᐃᑦ ᐊᒥᓱᓐᖑᖅᐸᓪᓕᐊᔪᑦ 

ᓄᓇᕗᒻᒥ.  

 

ᑖᑉᓱᒪ ᐸᕐᓇᒃᐸᒌᖅᓯᒪᔭᕆᐊᖃᕋᑦᑕ ᐅᑉᓗᒥ. 

ᐅᕙᖓᓕ ᒪᓕᒐᓕᐅᖅᑎᐅᖃᑕᐅᓪᓗᖓ, ᐄ, 

ᖃᓄᕆᖅᑐᒃᑰᒍᒫᕐᒪᖔᕐᒪ ᑭᖑᓪᓕᕐᒥ 

ᖃᐅᔨᒪᓐᖏᒃᑲᓗᐊᖅᑐᖓ. ᐊᒃᓱᓪᓘᓐᓃᑦ ᑖᒻᓇ 

ᓴᐃᒪᔪᒥᒋᐊᖃᕐᓂᖅ ᐱᑦᓯᐊᕆᖃᕐᓂᕐᓗ ᐊᒻᒪ... 

(ᑐᓵᔨᑎᒍᑦ) ᓇᒧᑐᐃᓐᓇ ᐅᐸᒍᓐᓇᕐᓂᖅ ᑲᓇᑕᒥ. 

 

(ᑐᓵᔨᒃᑰᕈᓐᓃᖅᑐᖅ) ᖁᐊᖅᓵᓇᖅᑐᑦ 

ᐃᓱᒪᒋᓗᐊᓐᖏᓪᓗᒋᑦ ᐃᖅᑲᓇᐃᔭᕆᐊᖃᕋᒪ. 

ᑖᔅᓱᒧᖓ ᐃᑲᔪᖅᑐᖅᑕᓛᖅᐸᕋ ᐊᒻᒪᓗ 

ᐃᓱᒫᓗᑦᑎᓪᓗᒋᑦ ᑕᐃᒃᑯᐊ ᐃᖅᑲᖅᑐᐃᔨᑦ 

ᓴᓇᔨᖁᑎᖏᓪᓘᓐᓃᑦ 

ᑭᖑᕙᕆᐊᖅᑕᐅᖃᑦᑕᓂᐊᖅᐳᑦ ᐃᖢᐊᓐᖏᒻᒪᑦ. 

 

ᑭᖑᕙᕆᐊᖅᑕᐅᖃᑦᑕᑎᓪᓗᒍ ᐃᓚᖏᑦ ᐃᒻᒥᓂᒃ 

ᖃᓄᖅ ᖃᓄᐃᓕᐅᖃᑦᑕᓕᖅᐸᓪᓕᐊᒻᒪᑕ 

ᐅᑕᖅᑭᓐᖑᓗᐊᕐᓂᕐᒧᑦ. ᑖᒻᓇ  



ᐅᓪᓗᑐᐃᓐᓇᖅ, ᔫᓂ 8, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2779 

ᑭᖑᕙᕆᐊᖅᑎᑦᑎᖏᔾᔪᑕᐅᖃᑦᑕᓕᕐᓂᐊᖅᐸ 

ᒪᓕᒐᒃᓴᖅ 39 ᐃᑲᔪᖅᑐᑦᑎᐊᖅᑐᒍ. 

 

ᐊᒻᒪᓗ ᒥᓂᔅᑕ ᐅᖃᓪᓚᖅᑲᐅᒻᒪᑦ 

ᐃᓕᓐᓂᐊᑲᓐᓂᕆᐊᖃᕐᓂᐊᑦ, ᐸᕐᓇᒋᐊᖃᕐᓂᐊᑦ 

ᐋᖅᑭᔅᓱᖅᑕᐅᕙᓪᓕᐊᓂᐊᑦ ᓱᒃᑲᐃᒃᑲᓗᐊᕐᓗᒍ. ᑕᐃᒪ 

ᐊᓱᐃᓪᓛ ᑲᐃᕕ ᐊᐅᓪᓚᖅᐸᓪᓕᐊᔪᒃ, ᐃᒻᒪᖄ 

ᐊᐅᔭᖅ ᑖᓐᓇ ᐊᖏᕈᑎᐅᑉ, 

ᐸᕐᓇᑉᐸᓪᓕᐊᓕᕐᓂᐊᕐᒪᑕ, ᐊᒻᒪᓗ 

ᐱᔭᕆᐊᑭᑦᑑᓂᖅᓴᐅᓂᖅᑐᓂ ᐱᐊᓂᒍᓐᓇᕈᑦᑎᒍ 

ᑕᒫᓂ. 

 

ᐃᑲᔪᖅᑐᕐᓂᐊᕋᒃᑯ ᑖᓐᓇ ᐅᖃᐅᓯᕆᒍᒪᓪᓗᒍ, 

ᒪᑉᐱᖅᑐᓕᕈᑦᑐᒍ ᐊᑐᓃᖅᑕᕐᓗᒋᑦ ᑎᑎᕋᖅᓯᒪᓂᖏᑦ 

ᐊᐱᖅᑯᓯᑦᓴᖃᔾᔮᕐᓇᖓᓗ, 

ᐃᓚᒋᐊᓯᔪᑎᒃᓴᖃᔾᔮᕐᓇᖓᓗ ᐃᑲᔪᖅᑐᕐᓂᕆᔭᕋ 

ᓴᖅᑭᑦᑐᒪᑐᐃᓐᓇᖅᑕᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ.  

ᐅᖃᐅᓯᔅᓴᑐᐃᓐᓇᐃᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ 

ᐊᒻᒪᓗ ᐊᖏᖃᑎᒋᔭᕋ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐅᖃᓪᓚᖅᑲᐅᔪᑦ ᐅᓪᓛᖅ. 

ᐱᓗᐊᖅᑐᒥᒃ ᐊᐱᖅᑯᑎᖃᓗᐊᔾᔮᖏᑦᑐᖓ, ᐃᓛ 

ᐊᐱᖅᓱᖃᑦᑕᓂᐊᖅᑐᖓᑦᑕᐅᖅ ᐃᖅᑲᖅᑐᐃᕕᐅᑉ 

ᐃᓗᐊᓂ ᖃᓄᐃᓕᐅᕈᑕᐅᔪᓂᑦ 

ᐅᓂᒃᑳᕈᑎᖃᓚᐅᖅᓯᒪᒻᒪᑕ ᑕᐃᑲᓂ ᐃᖅᑲᖅᑐᐃᕕᒻᒥ 

ᖃᓄᐃᓕᐅᕈᑕᐅᓚᐅᖅᑐᓂᑦ, 

ᖃᓄᐃᓕᐅᕈᑕᐅᒍᒪᔪᓂᓪᓗ ᑕᐃᒪᓐᓇ 

ᐅᓗᕆᐊᓇᓐᖏᓐᓂᖅᓴᐅᖁᓪᓗᒍ. ᐸᓖᓯᒃᑯᓐᓄᓗ 

ᑲᒪᒋᔭᐅᓚᐅᖅᓯᒪᓪᓗᓂ ᑕᐃᒪ 

ᖃᐅᔨᒍᒪᑐᐃᓐᓇᖅᑐᖓ ᑖᒃᑯᑎᒎᓇ 

ᐅᓂᒃᑳᕆᔭᐅᓚᐅᖅᑐᑎᒍᑦ 

ᐃᓚᒋᐊᖅᓯᓚᐅᖅᓯᒪᒻᒪᖔᑕ ᑖᒃᑯᓄᖓ 

ᐱᖁᔭᒃᓴᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐᕐ ᐃᐊᓕᐊᑦ.  ᑕᐃᒪ 

ᐊᐱᕆᔪᓐᓇᕐᓂᐊᖅᐳᑎᑦ ᑕᐃᒪᓐᓇ  

ᓇᓪᓕᑭᑖᓕᕈᑦᑎᒍ ᒥᔅᑕ ᐃᐊᓕᐊᑦ, 

ᐅᖃᐅᓯᒃᓴᖃᑐᐃᓐᓇᖅᑐᒍᑦ ᒫᓐᓇ.. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪ ᐅᖃᐅᓯᔅᓴᖃᑐᐃᓐᓇᖅᑐᖓ ᑖᒃᑯᓂᖓ 

ᒪᑐᐃᕈᑎᖏᓐᓂᒃ ᒥᓂᔅᑕᐃᑦ 

ᐅᖃᐅᓯᕆᖅᑲᐅᔭᖏᓐᓂᒃ. ᐄ, ᑕᐃᒪ ᓇᐅᒃᑯᑦ 

ᐊᐱᕆᒍᓐᓇᕋᔭᕐᒪᖔᕐᒪ ᐅᖃᐅᑎᓂᐊᖅᐸᒻᒪ, ᓇᓪᓕᐊ 

ᐃᓛ ᐃᓚᖓᓃᑦᑐᑦ ᑖᒃᑯᐊ ᒪᓕᒐᒃᓴᐅᑉ 

ᐅᖃᐅᓯᕆᖅᑲᐅᔭᖏᓐᓂ, ᖃᓄᕐᓗ ᑕᒪᓐᓇ 

ᐱᖁᔭᓐᖑᖅᑎᑕᐅᓯᒪᒻᒪᖔᖅ ᐊᒻᒪᓗ ᑭᒃᑯᓐᓄᑦ 

ᑕᐃᒪᓐᓇ ᐃᒪᐃᓕᐅᖁᔭᐅᓚᐅᖅᓯᒪᒻᒪᖔᑕ. 

ᑖᒃᑯᓇᖓᓪᓗ ᐅᓂᒃᑳᓂᖅᑲᐃ 

ᐃᖅᑲᖅᑐᐃᕕᒻᒦᓐᖔᖅᑐᓂᒃ ᐃᖅᑲᓇᐃᔭᖅᑎᓂᑦ 

ᐱᔭᐅᓚᐅᖅᑐᔅᓴᒧᑦ ᐅᐊᑦᑎᐊᕈᒃᑲᓐᓂᖅ 

ᐊᐱᕆᓂᐊᖅᐳᖓ ᐅᖃᐅᑎᓯᒪᑐᐊᕈᕕᓐᖓ ᓇᐅᒃᑯᑦ 

ᐊᐱᖅᓱᕈᓐᓇᕋᔭᕐᒪᖔᕐᒪ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ.  

ᐃᒪᓐᓇᐃᓕᐅᕐᓂᐊᖅᑐ, ᒥᔅᑕ ᐃᐊᓕᐊᑦ 

ᓇᓪᓕᑭᑖᓕᕈᑦᑎᒍ ᓯᕗᓪᓕᖅᐸᐅᓂᐊᖅᐳᑎᑦ 

ᐃᓕᑕᕆᓂᐊᖅᑕᒋᑦ ᐊᐱᕆᔪᓐᓇᕐᓂᐊᕋᕕᑦ. 

ᖁᔭᓐᓇᒦᒃ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᕝᕙᓂ ᓯᑕᒪᒋᔭᖓᓂ ᒪᑐᐃᕈᑎᒋᖅᑲᐅᔭᓐᓂ 

ᐅᖃᐅᓯᖃᖅᑲᐅᒐᕕᑦ ᑖᒃᑯᓂᖓ ᐸᓖᓯᒻᒪᕆᓐᓂᒃ 

ᑐᖏᓕᖏᓐᓂᓪᓗ ᖃᐅᔨᓴᖅᑎᓂᒃ. ᐊᒻᒪᓗ 

ᐅᖃᐅᓯᖃᖅᑲᐅᓪᓗᑎᑦ ᐅᖃᐅᓯᕐᓂᒃ ᓯᕗᓪᓕᖅᐹᒥ 

ᐃᓕᓐᓂᐊᖅᑎᑕᐅᓂᐊᕐᓂᖏᓐᓄᑦ ᑖᒃᑯᐊ 

ᐸᓖᓯᒻᒪᕆᒃᓴᐃᑦ ᐃᖅᑲᖅᑐᐃᕕᖕᒥ ᑐᖏᓕᖏᓪᓗ. 

ᑕᐃᒪ ᑖᓐᓇ ᒥᓂᔅᑕᖃᐃ ᐅᓂᒃᑳᑲᓐᓂᕈᓐᓇᖅᐸ 

ᐃᓕᓐᓂᐊᑎᓐᓂᐊᕐᓗᓂᖓ ᖃᓄᐃᓕᐅᖃᑦᑕᕐᒪᖔᑕ 

ᒫᓐᓇᐅᔪᖅ ᐃᓕᓐᓂᐊᖅᑎᑕᐅᖃᑦᑕᖅᐸᑕ ᑖᒃᑯᐊ 

ᐸᓖᓯᓐᖑᐊᑦ? ᖃᓄᕐᓗ 

ᐃᓕᓐᓂᐊᖅᑎᑕᐅᒃᑲᓂᕐᓂᐊᕐᒪᖔᑕ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 



ᐅᓪᓗᑐᐃᓐᓇᖅ, ᔫᓂ 8, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2780 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ.  ᑕᐃᒪ 

ᑖᓐᓇ ᑲᔪᓯᑎᓐᓂᐊᖅᐸᕋ.  ᒥᔅᑐᕐ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ.  ᐄ, ᑖᓐᓇ 

ᐊᐱᖅᑯᓯᑦᑎᐊᕙᐅᒻᒪ ᒥᔅᑕ ᐃᐊᓕᐊᑦᒥᑦ. ᒫᓐᓇᐅᔪᖅ 

ᑖᒃᑯᐊ ᐸᓖᓯᒻᒪᕆ ᑐᖏᓕᖏᓪᓗ 

ᐃᓕᓐᓂᐊᖅᑎᑕᐅᖃᑦᑕᕐᒪᑕ ᖃᓄᑐᐃᓐᓇᖅ, 

ᖃᓄᐃᓕᐅᕐᒪᖔᑕ ᑖᒃᑯᐊ ᐅᖃᐅᓯᕆᓂᐊᖅᐸᒃᑲ. 

 

ᑖᒃᑯᐊ ᐃᓕᓐᓂᐊᑎᑦᑎᒍᑎᒋᓂᐊᖅᑕᕗᑦ, 

ᐊᑐᓕᖅᑎᑕᐅᑉᐸᑕ ᒪᓕᒐᖅ, 

ᐃᓕᓐᓂᐊᖅᑎᑕᐅᒃᑲᓂᕐᓂᐊᖅᑐᑦ 

ᐱᔪᓐᓇᕐᓂᖃᖅᑎᑕᐅᓂᖅᓴᐅᓕᕐᓗᑎᒡᓗ. ᑖᒃᑯᐊᓕ 

ᒫᓐᓇᐅᔪᖅ ᖃᓄᐃᑦᑑᒻᒪᖔᑦᑕ 

ᐃᓕᓐᓂᐊᕈᑕᐅᓂᐊᖅᑐᑦ ᒥᔅᑕ ᑐᐊᑕᓐ 

ᐅᓂᒃᑳᖅᑎᓐᓂᐊᖅᐸᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓯᐅᑦᓴᒃ. ᒥᔅᑕ ᑐᐊᑕᓐ. ᒥᔅᑕ ᑐᐊᑕᓐ. 

 

ᑐᐊᑕᓐ (ᑐᓵᔨᑎᒍᑦ): ᒫᓐᓇ ᐃᓕᖅᑯᓯᖃᕋᑦᑕ ᑖᒃᑯᐊ 

ᐸᓖᓯᒻᒪᕆᒃ ᑐᖏᓕᖏᒡᓗ ᐊᔾᔨᒌᓐᖏᑦᑐᓂᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᐃᖅᑲᓇᐃᔭᕐᓂᕈᓯᒪᔭᖏᑦ ᒪᓕᒡᓗᒋᑦ. ᑕᒪᒃᑯᐊ ᓲᕐᓗ 

ᐅᓗᕆᐊᓇᖅᑐᓂᑦ ᑲᒪᒋᔭᖃᕐᓂᕐᒧᑦ ᐊᑕᐅᓯᕐᒥᑦ 

ᒪᕐᕉᓐᓂᒃ ᐋᔩᖃᑎᒌᓐᓂᕐᒥᒡᓗ ᑖᒃᑯᐊ ᑕᐃᒪᓐᓇᓗ 

ᐊᓇᐅᑕᖃᖅᖢᑎᒃ ᐊᒻᒪᓗ ᑖᒃᑯᐊ 

ᖃᓯᓕᓇᖅᑐᐊᓗᓐᓂᒃ ᑎᒻᒥᑳᕈᑎᖃᓲᖑᒡᓗᑎᒃ 

ᓄᖅᑲᑎᑦᑎᒍᑕᐅᕙᑦᑐᓂᒃ. 

 

ᑕᐃᒪᓐᓇ ᐊᔾᔨᖐᓐᖏᑦᑐᓂᑦ ᐃᓕᓐᓂᐊᖃᑦᑕᖅᑐᑦ 

ᖃᐅᔨᒪᑦᓯᐊᖁᒡᓗᒋᑦ ᐱᓕᕆᐊᒥᓐᓂᒃ. 

 

ᒫᓐᓇ ᐃᓕᓐᓂᐊᕈᑎᒋᔭᖅᐳᑦ 

ᐃᓕᓐᓂᐊᑎᑦᑎᒍᒪᔭᖅᐳᑦ ᑖᓐᓇ ᒪᓕᒐᖅ ᑲᔪᓯᑉᐸᑦ 

ᖃᐅᔨᒪᑦᓯᐊᑦᑐᒧᑦ ᐳᕆᑎᔅ ᑲᓚᒻᐱᐊᒥᑦ 

ᐃᓕᓐᓂᐊᖅᑎᑕᐅᓂᐊᖅᑐᑦ. ᒫᓐᓇ 

ᐋᔩᖃᑎᒌᒍᑎᒋᒡᓗᑎᒍ ᖃᔅᓯᓂᑦ. 

ᑖᒃᑯᐊ ᐃᓕᓐᓂᐊᑎᑦᑎᔨᐅᓂᐊᖅᑐᖅ ᐃᓛᒃ 

ᐃᓕᓐᓂᐊᑎᑦᓯᒍᓐᓇᕋᔭᕐᒪᖔᑦ ᑕᐃᒪᓐᓇ 

ᐅᓗᕆᐊᓇᖅᑐᒦᑦᑕᐃᓕᒪᔪᓐᓇᖁᒡᓗᒋᑦ 

ᓄᓇᕗᒻᒥᐅᑕᐅᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑐᐊᑕᓐ. ᒥᔅᑕ 

ᐃᐊᓕᐊᑦ (ᑐᓵᔨᑎᒍᑦ) ᐅᖃᐅᓯᒃᓴᑐᐃᓐᓇᐃᑦ.  

 

ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. 

ᑕᐃᒪ ᐊᐱᖅᑯᑎᒃᓴᖃᕐᒥᔪᖓᑦᑕᐅ ᑖᒃᑯᓂᖓ 

ᒪᓕᒐᒃᓴᖅ ᐱᔾᔪᑎᒋᒡᓗᒍ ᐅᖃᐅᓯᕆᔭᐅᓯᒪᔪᓂᒡᓗ. 

 

ᐅᑕᖅᑭᖁᔭᐅᒐᒪ ᓇᓪᓕᑭᑖᓕᕈᑦᑕ ᑕᐃᒪ 

ᐊᐱᖅᓱᕈᓘᔭᕐᓂᐊᕋᒪ ᑖᒃᑯᓂᖓ ᓇᓪᓕᑭᑖᓕᕈᑦᑕ 

ᓈᓴᐅᑎᖏᓐᓂ ᐅᑕᖅᑭᓂᐊᖅᐳᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐅᖃᐅᓯᔅᓴᑐᐃᓐᓇᐃᑦ. 

ᐅᖃᐅᓯᔅᓴᑐᐃᓐᓇᐃᑦ. ᐊᑎᖁᑎᖃᕈᓐᓃᕋᒪ 

ᐅᖃᐅᓯᔅᓴᑐᐃᓐᓇᕐᓄᑦ. ᒫᓐᓇ ᑲᔪᓯᒋᐊᓕᕈᓐᓇᕋᑦᑕ 

ᑖᓐᓇ ᒪᓕᒐᒃᓴᒃ ᑕᑯᓇᒡᓗᑎᒍ ᐃᒻᒥᒃᑯᑦ 

ᑎᑎᕋᖅᓯᒪᓂᖏᑦ ᒪᓕᒐᒃᓴᖅ 39. ᑖᓐᓇ 

ᖃᐅᓪᓗᖅᑕᓂ ᑎᑎᕋᖅᓯᒪᔪᖅ ᐱᓯᒪᔭᓯ. ᑖᓐᓇ 

ᖃᓪᓗᓈᑎᑑᖓᔪᓂᒃ ᑎᑎᕋᖅᓯᒪᔪᓂᒃ ᐱᓯᒪᒐᒪ 

ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑕᕋ ᓴᖅᑭᑕᐅᓂᖓ. 

 

(ᑐᓵᔨᑎᒍᑦ) ᒪᓕᒐᒃᓴᖅ 39, ᒪᓕᒐᖅ ᑖᓐᓇ 

ᐋᖅᑭᒋᐊᕈᑎᒃᓴᖅ ᐃᖅᑲᖅᑐᐃᕕᒻᒥ ᒪᓕᒐᕐᓂᑦ. 

(ᑐᓵᔨᒎᓐᖏᑦᑐᖅ) ᐱᒋᐊᕈᑎᒃᓴᖅ ᑎᑎᕋᖅᓯᒪᓂᖓ 

ᓈᓴᐅᑎᓕᒃ 1, ᓈᒻᒪᒋᑯᓯᐅᒃ, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ ᓈᓴᐅᑎᓕᒃ 2. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪᓐᓇ ᐅᓂᒃᑳᖅᑕᐅᓯᒪᔪᑦ ᐅᑎᕐᕕᒋᓗᒋᑦ  

ᐸᓖᓯᒃᑯᑦ ᖃᐅᔨᓴᓚᐅᖅᓯᒪᒻᒪᑕ ᐃᖃᓗᓐᓂ 

ᐃᖅᑲᖅᑐᐃᕕᒻᒥᐅᖅᑰᖅᑐᖏᓐᓇ ᑖᒃᑯᐊ 

ᐅᖃᐅᓯᕆᒡᓗᑎᒍ ᑕᐃᒪᓐᓇ ᐅᐊᑦᓯᔨᖃᕆᐊᖃᕐᓂᖓ 

ᐃᖃᓗᓐᓂᑦ ᐃᖅᑲᖅᑐᐃᕕᒻᒥ. 

ᐱᖁᔨᕗᖔᕈᑎᖃᓚᐅᕐᒪᑕ ᐅᓂᒃᑳᖅᑕᐅᓯᒪᔪᓂᒃ 

ᑕᒡᕙᓂ ᐋᖅᑭᒋᐊᕈᑎᒋᔭᑦᑎᓐᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ ᑕᐃᒪ, ᑕᐃᒪ ᒥᔅᑕ 

ᑐᐊᑕᓐᒧᑦ ᑐᓂᓂᐊᖅᑕᕋᓗᐊᒃᑲ ᑖᒃᑯᐊ ᐸᓖᓯᒃᑯᑦ 

ᐅᓂᒃᑳᕆᓚᐅᖅᑕᖏᑦ ᖃᐅᔨᒪᔭᒃᑲᐅᒐᓗᐊᖅ 

ᕿᒥᕐᕈᓯᒪᒡᓗᒋᒡᓗ. ᐅᓂᒃᑳᓚᐅᖅᓯᒪᒻᒪᑕ 

ᐱᔾᔪᑎᖃᖅᖢᑎᒃ ᖃᐅᔨᓴᕈᑎᖃᖅᖢᑎᒃ 

ᑭᓱᖃᒻᒪᖔᕐᒥ ᑕᐃᑦᓱᒪᓂ ᐸᓖᓯᒃᑯᓐᓄᑦ ᓄᑖᑦ ᓲᕐᓗ 

ᑕᒡᕙᓃᑎᒡᓗᒋᑦ ᑕᐃᒃᑯᐊ ᐸᓖᓯᒃᑯᑦ ᐃᒪᓐᓇ 

ᖃᐅᔨᓴᖁᔨᓚᐅᕐᒪᑕ ᐃᖅᑲᖅᑐᐃᕕᒻᒥ ᖃᓄᐃᑦᑑᔪᓂᒃ 

ᑖᒃᑯᐊ ᐱᐊᓂᒃᓯᒪᓕᖅᑐᑦ. 

 

ᑖᓐᓇ ᒪᓕᒐᔅᓴᖅ ᐅᖃᐅᓯᕆᔭᖅᐳᑦ 

ᐋᖅᑭᓱᖅᐸᒌᓚᐅᕋᑦᑎᒍ ᐃᓱᒫᓗᒍᑎᒋᔭᐅᔪᑦ ᑖᒃᑯᐊ 

ᒪᓕᒃᖢᒋᑦ ᐋᖅᑭᒋᐊᓕᓚᐅᕋᑦᑎᒍ ᑖᓐᓇ 

ᒪᓕᒍᑎᒻᒪᑎᒃ ᑖᒃᑯᐊ ᐃᓚᖏᑦ ᐃᓱᒫᓗᒍᑎᒋᔭᐅᔪᑦ 

ᐋᖅᑭᒃᑕᐅᓯᒪᓕᖅᑐᑦ. ᒥᔅᑕ ᑐᐊᑕᓐ, ᑖᓐᓇ 

ᐃᓚᒋᐊᕈᓐᓇᖅᐱᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᒥᔅᑕ ᑐᐊᑕᓐ. 

 

ᑐᐊᑕᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐸᓖᓯᒃᑯᑦ ᐅᓂᒃᑳᖏᑦ ᓴᖅᑭᓚᐅᕐᒪᑕ ᑕᒪᓐᓇ 

ᐱᓕᕆᐊᕆᓕᖅᑎᓪᓗᒍ ᒪᓕᒐᔅᓴᖅ. ᑖᓐᓇ ᐸᓖᓯᒃᑯᑦ 

ᐅᓂᒃᑳᖓᑦ ᓇᓗᓇᐃᔭᐃᓯᒪᒻᒪᑦ ᒫᓐᓇ 

ᐃᖅᑲᑦᑐᐃᕕᐅᑉ ᐱᖁᑎᖏᓐᓂᒃ. ᑖᒃᑯᐊ ᖃᓄᖅ 

ᐃᓪᓘᑉ ᓴᓇᒪᓂᖓ ᓴᓇᒪᓂᖃᒻᒪᖔᑦ ᐊᒻᒪᓗ  

ᐸᓖᓯᒃᑯᑦ ᓇᓗᓇᐃᕆᓚᐅᖅᑐᑦ ᑖᒃᑯᐊ 

ᐋᖅᑭᒃᑕᐅᒋᐊᓕᓐᓂᒃ. ᐄ, ᑖᒃᑯᐊ ᐃᑲᔪᖅᓱᐃᔪᑦ 

ᐃᒪᓐᓇ ᑕᒪᒃᑯᐊ ᐊᑦᑕᓇᐃᔾᔪᑎᖃᕆᐊᖃᕋᑦᑕ 

ᑖᒃᑯᓇᓂ ᓄᓇᕗᑦ ᐃᖅᑲᑦᑐᐃᕕᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᐊᑕᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕋᑖᕐᖓᑦ ᑖᒃᑯᐊ 

ᖁᕝᕙᕆᐊᖅᑕᐅᓂᐊᕐᓂᖏᓐᓂᒃ ᐃᖅᑲᑦᑐᐃᕕᒻᒥ 

ᐱᖁᑕᐅᔪᑦ. ᑖᒃᑯᐊ ᐅᖃᐅᓯᐅᕚᑦ ᑖᒃᑯᐊ 

ᐊᑭᑐᔪᖅᑐᕈᑎᔅᓴᓂ ᑕᐃᒃᑯᐊ ᐊᖏᓗᐊᖏᑦᑐᓄᑦ 

ᐊᑭᑐᔪᖅᑐᑎᕈᑎᔅᓴᓂᒃ ᑖᒃᑯᐊ ᐊᓯᔾᔨᓚᐅᖅᑕᕗᑦ 

ᑕᕝᕙᓂ ᑖᒃᑯᐊ ᐋᖅᑭᒋᐊᖁᓪᓗᒋᑦ ᐃᓱᒫᓘᑕᐅᔪᑦ 

ᐃᖅᑲᑦᑐᐃᕕᒻᒥ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. 

ᑮᓇᐅᔭᓂᒃ ᓇᓗᓇᐃᖅᓯᔪᖃᓚᐅᖅᑐᖅ ᑕᐃᒃᑯᐊᓄ 

ᒥᒃᑭᔫᑎᐅᓂᖅᓴᓄᑦ ᐊᑭᑐᔪᖅᑑᑕᐅᓂᐊᖅᑐᓂᒃ 

ᖁᕝᕙᕆᐊᕈᑕᐅᓂᐊᕐᓗᓂ ᑖᒃᑯᓇᓂ 

ᐊᑦᑕᓇᐃᒃᑯᑎᔅᓴᖏᓐᓄᑦ ᐃᖅᑲᑦᑐᐃᕕᐅᑉ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᓕ ᐱᔾᔪᑎᒋᓪᓗᒋᑦ ᐃᓕᓐᓂᐊᕐᓂᖅ, 

ᐅᑎᕐᕕᒋᓗᒍᐃᓛᒃ ᐃᑲᔫᑕᐅᖃᑦᑕᖅᑐᖅ ᑖᒃᑯᓄᖓ 

ᐸᓖᓯᒻᒪᕆᒻᒧᑦ ᐃᖅᑲᑦᑐᐃᕕᒻᒥ. ᐅᖃᖅᑲᐅᒐᕕᑦ 

ᑕᐃᒃᑯᐊ ᖃᒃᑭᓇᖅᑐᐃᑦ ᐸᐸ ᑎᒻᒥᑳᕈᑏᑦ ᖃᓄᖅ 

ᑐᑭᖃᒻᒪᖔᑦ ᑕᕝᕙᓂ ᓱᒡᒋᐅᑎᓖᑦ ᑕᒪᒃᑯᐊ  



ᐅᓪᓗᑐᐃᓐᓇᖅ, ᔫᓂ 8, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᓖᓯᒻᒪᕆᐅᔪᖅ ᐊᑐᖃᑦᑕᕆᐊᖃᓐᓂᐊᖅᑲᑦ ᓲᕐᓗ 

ᐃᓪᓘᓇᖅᑑᑎᓂᒃ, ᐃᓪᓗᐃᓇᖅᓯᐅᑎᓂᒃ ᐅᕝᕙᓘᓐᓃᑦ 

ᖃᓄᐃᓕᒋᐊᕈᑎᔅᓴᓂᒃ 

ᓱᔪᖃᒐᓚᓕᖅᑐᕕᓂᐅᑎᓪᓗᒍ? ᓲᕐᓗ 

ᑲᑉᐱᐊᓈᕿᔪᖃᓕᕐᓂᖅᑲᑦ ᐃᖅᑲᑐᖅᑕᐅᔪᒥᓪᓘᓐᓃᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ. ᒪᓕᒐᓕᕆᓂᒃᑯᑦ 

ᐃᒪᓐᓇ ᒪᓕᒐᖃᐅᒻᒥᒻᒪᑕ ᓱᒡᒋᐅᑎᓕᓐᓂ 

ᐊᑐᕐᓂᐊᑎᓪᓗᒋᑦ. ᐃᒪᓐᓇ ᐅᖃᓕᒪᕕᒋᓚᐅᕐᓗᒍ 

ᐊᔾᔨᒌᖏᑦᑐᑎᒍᑦ ᐃᒪᓐᓇ ᑕᒪᓐᓇ 

ᐊᑦᑕᓇᕐᓂᐊᖅᑑᔮᖅᑎᓪᓗᒋᑦ ᑕᐃᒪᓐᓇ 

ᖃᐅᔨᒪᒋᐊᖃᒻᒪᑕ. ᑕᐃᒪ ᐅᖃᐅᓯᒃᑯᑦ ᖃᓄᖅ 

ᐅᖃᓕᒪᒍᓐᓇᕐᒪᖔᒥ ᐃᓕᓐᓂᐊᖅᑎᑕᐅᓂᐊᕐᒥᔪᑦ. 

ᑖᒃᑯᐊ ᖃᒃᑭᓇᖅᑑᔪᓂᒃ ᐸᐸᓂᒃ ᑎᒻᒥᑳᕈᑎᓂᒃ 

ᖃᓄᖅ ᐊᑐᖃᑦᑕᕆᐊᖃᓐᓂᖏᑦ. ᐊᒻᒪᓗ ᐃᒻᒥᓂᒃ 

ᓴᐳᔾᔨᓯᒪᒋᐊᖃᓐᓂᖏᑦ. ᑖᓐᓇ ᑭᖑᓪᓕᖅᐹᖑᓪᓗᓂ 

ᓱᒡᒋᐅᑎᖃᔾᔮᖏᑦᑐᑦ, ᓱᒡᒋᐅᑎᓂᒃ ᐊᑐᕈᓐᓇᓂᕐᒥᒃ 

ᐃᓕᓐᓂᐊᖅᑎᑕᐅᔾᔮᖏᑦᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒃᑯᐊ ᑲᑎᒪᔨᕋᓛᓂ ᑲᑎᒪᑎᓪᓗᑕ ᑖᓐᓇ 

ᒪᓕᒐᔅᓴᖅ ᐱᔾᔪᑎᒋᓪᓗᒍ ᑖᒃᑯᐊ ᑕᖅᑮᒃ 

ᒪᕐᕉᓕᖅᑑᖅᑲᐃ ᐅᖃᓚᐅᖅᓯᒪᒐᕕᑦ ᑖᒃᑯᐊ 

ᐊᑭᒃᓴᖏᓐᓂᒃ. ᖃᓄᐃᓕᒐᔭᖅᑲᓕ ᑖᒃᑯᐊ 

ᐃᓕᓐᓂᐊᕐᕈᑕᐅᔪᔅᓴᐃᑦ. ᐄ, ᑖᒃᑯᐊ ᓈᒻᒪᓚᖓᕙᑦ 

ᐃᓕᓐᓂᐊᕈᑎᔅᓴᐅᔪᑦ ᑮᓇᐅᔭᖅᑑᑎᔅᓴᓂᒃ 

ᐅᑎᕆᐊᖃᓐᓂᐊᖏᓐᓇᑦᓯ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑏᑦ ᐅᓄᖅᓯᒋᐊᖅᐸᑕ. 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᓐᓂᐊᖅᑭᓰ 

ᑕᒪᒃᑯᓂᖓ ᐃᖅᑲᑦᑐᐃᕕᒻᒥ  

ᐸᓖᓯᓐᖑᐊᖑᖃᑦᑕᖅᑐᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᓲᑎᑦᑎᐊᕙᒃ. 

ᑖᓐᓇ ᓱᓕᔪᖅ. ᐄ, ᑖᓐᓇ ᐱᓕᕆᕕᑦᑕ ᐃᓗᐊᓂ 

ᐊᑭᓕᖅᑐᕆᐊᖃᕐᓂᐊᖅᑐᖅ ᐊᒻᒪᓗ 

ᐃᓕᓐᓂᐊᕐᓂᐅᔪᖅ ᑕᒪᓐᓇ ᐃᖅᑲᓇᐃᔭᖅᑎᓂᑦ 

ᐅᓄᖅᓯᒋᐊᖅᑐᖃᔾᔮᖏᑦᑐᖅ ᑕᒪᑐᒥᖓ 

ᐱᓕᕆᐊᖃᖅᐸᓪᓕᐊᑎᓪᓗᖓ. ᓯᕗᓂᔅᓴᒥ 

ᐱᑕᖃᕐᓂᖅᑲᑦ ᑕᐃᒫᒃ ᑐᓂᓯᓗᑎᑦ 

ᑭᓯᐊᓂᐅᒋᐊᖃᕋᔭᖅᑐᖅ ᑐᒃᓯᕋᕐᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᖃᖅᑐᐃᑎᓪᓗᒋᑦ ᐃᖃᓗᐃᑦ ᓯᓚᑖᓂ 

ᐃᖏᕐᕋᔭᒐᓪᓗᑎᑦ ᑖᒃᑯᐊ ᐸᓖᓯᓐᖑᐊᑦ 

ᑐᒡᓕᖏᓪᓘᓐᓃᑦ ᐃᖏᕐᕋᔭᖃᑕᐅᓂᐊᖅᑲᑦ 

ᐃᖅᑲᖅᑐᐃᕕᒃᑯᓐᓄᑦ ᐃᓗᐃᓐᓇᖏᓐᓂ 

ᐃᖅᑲᖅᑐᐃᒋᐊᖅᑐᕈᑕᐅᔪᓄᑦ ᓄᓇᓕᓐᓂ ᓲᕐᓗ 

ᐊᑦᑕᓇᕐᓂᖅᓴᐅᑉᐸᑕ ᑕᒪᒃᑯᐊ 

ᐃᖅᑲᖅᑑᑕᐅᓂᐊᖅᑐᑦ. ᐊᑭᖃᕐᓂᐊᕆᓪᓗᓂ ᓲᕐᓗ 

ᑮᓇᐅᔭᓕᐊᖏᓪᓗ ᑕᒪᒃᑯᐊ ᐊᑭᓕᖅᑐᒋᐊᓕᕈᓘᔭᐃᑦ 

ᓵᑐᒃᑯᓪᓗ ᐃᓂᖃᕆᐊᖃᕐᓂᖏᑦ ᑖᒃᑯᐊ 

ᐃᖅᑲᖅᑐᐃᕕᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ 

ᓈᒻᒪᓈᕋᓱᐊᖃᑦᑕᖅᑐᑦ ᓯᓂᑦᑕᕆᐊᖃᖅᑲᓪᓗ 

ᖃᐅᑕᒫᖅᓯᐅᑎᖏᓪᓗ. ᑖᒃᑯᐊ ᑲᑎᓪᓗᒋᑦ 

ᐊᒥᓱᕈᓘᓕᕈᓐᓇᕐᖓᑕ ᑖᒃᑯᐊᓕ ᐱᓕᕆᕕᓯ 

ᖃᓄᐃᓕᐅᓚᖓᕙ ᑕᒪᑐᒥᖓ ᐊᐅᓚᑦᓯᒐᓱᐊᕐᓗᑎᑦ 

ᐃᒪᓐᓇ ᐃᖅᑲᖅᑐᐃᑎᓪᓗᒋᑦ ᓯᓚᑖᓂ ᐃᖃᓗᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕆᕙᕋ 

ᐊᐱᕆᔪᖅ. ᑕᒪᒃᑯᐊ ᐸᓖᓯᓐᖑᐊᖑᔪᑦ  

ᐃᖏᕐᕋᔭᕋᔾᔮᖏᑦᑐᑦ ᐃᖅᑲᖅᑐᐃᓂᐅᔪᓕᒫᓄᑦ 

ᐃᖏᕐᕋᔭᕋᔭᖅᑐᓄᑦ ᓯᓚᑖᓄᑦ ᐃᖃᓗᐃᑦ. ᑭᓯᐊᓂ 

ᐱᒻᒪᕆᐅᔪᖅ ᐅᓗᕆᐊᓇᖅᑐᒥ 

ᐃᖃᖅᑐᐃᔪᖃᖅᑎᓪᓗᒍ ᓇᔅᓴᖅᑕᐅᒐᔭᖅᑐᑦ ᑖᒃᑯᐊ 

ᐸᓖᓯᓐᖑᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᖅᑯᑎᔅᓴᖃᕋᒪ ᑕᕝᕙᓂᑦᑕᐅᖅ. ᑕᐃᒪ 

ᐃᖃᖅᑐᐃᕕᒻᒥ ᓇᓗᓇᐃᖅᓯᒻᒪᑦ ᑖᒃᑯᐊ 

ᐃᖃᖅᑐᐃᕕᐅᒐᔪᒃᑐᓂ ᐅᖃᐅᓯᖃᖅᑳ ᓲᕐᓗ 

ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖁᑎᖏᓐᓂ? ᐃᒪᓐᓇ 

ᐊᑕᐅᓯᕐᒧᑦ ᓄᓇᒨᖓᓐᖏᑦᑑᖅ ᓄᓇᕗᑦ ᐃᓗᐊᓂ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᐃᓘᓐᓇᖏᓐᓄᑦ 

ᑐᕌᖓᔪᖅ ᐊᒻᒪᓗ ᑐᕌᖓᔭᖅᓱᓂ ᑖᔅᓱᒥᖓ ᐃᒡᓗᒥ 

ᓄᓇᕗᑦ ᐃᖅᑲᖅᑐᐃᕕᒃᑯᑦ ᐃᖅᑲᖅᑐᐃᕕᒋᔭᖓ 

ᐊᒻᒪᓗ ᐃᓱᒪᔅᓴᖅᓯᐅᕋᔭᖅᑐᒍᑦ ᑭᓇᒃᑯᑦ 

ᐱᓐᖑᐊᕕᒻᒥᒐᔪᒻᒪᑕ ᐊᓯᖏᓐᓂᓪᓗ. ᑖᒃᑯᐊ 

ᐊᑦᑕᓇᕐᔭᐃᒃᑯᑎᖃᓂᐊᖅᐸᑕ ᑕᒪᒃᑯᐊᑦᑕᐅᖅ 

ᕿᒥᕐᕈᒋᐊᖃᕋᔭᖅᑕᕗᑦ ᐃᖅᑲᖅᑐᐃᕖᑦ 

ᐱᖃᑎᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᓇᓗᓇᐃᕐᖓᑦ 

ᖁᕕᐊᓇᖅ. ᑕᐃᒪ ᐃᓱᒫᓘᑎᖃᕋᒪ, ᐃᒃᓯᕙᐅᑖᖅ, 

ᖃᓄᑭᐊᖅ ᐃᖅᑲᖅᑐᐃᕕ 

ᖃᓄᖅᑑᖅᑎᒋᒍᓐᓇᓂᐊᖅᑲ ᓲᕐᓗ ᓅᒃᑎᖃᑦᑕᕐᓗᑎᑦ 

ᐊᑕᐅᓯᕐᒥᒃ ᐊᓯᐊᓄᑦ. ᓲᕐᓗ ᑕᕝᕙᓂᓕ ᑕᐃᒪ 

ᑐᐊᕕᐊᕆᔭᐅᔫᕐᖓᑦ ᒪᓕᒐᒃᓴᖅ ᑖᓐᓇ 

ᓴᖅᑭᓚᐅᖅᑎᓪᓗᒍ ᒫᑦᓯᒥ ᐃᖅᑲᖅᑐᐃᕕᒻᒥ. ᑖᒃᑯᐊ 

ᓄᓇᕗᑦ ᐃᖅᑲᖅᑐᐃᔨᖓ ᐃᒪᓐᓇ ᐃᓄᐊᕐᓂᕐᒧᑦ  

ᐃᖅᑲᖅᑑᑕᐅᔪᒥᒃ ᓈᓚᓐᓂᐊᓚᐅᕐᖓᑦ. ᑖᒃᑯᐊ 

ᓴᖅᑭᑕᐅᓚᐅᕐᖓᑕ ᐅᐊᑦᑎᔨᖃᓐᖏᓐᓂᖏᑦ 

ᖃᔅᓯᑲᓪᓚᐃᔅᓱᓂ. ᓱᒻᒪᓪᓕ ᑕᐃᓐᓇ ᐃᖃᓗᓐᓄᑦ 

ᓄᒃᑎᖅᑕᐅᓚᐅᖅᑲ ᑲᖏᖅᖠᓂᕐᒥ 

ᓴᖅᑭᕆᐊᖃᓚᐅᖅᑑᒐᓗᐊᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐅᓂᑳᕆᐊᓗᓐᖏᓪᓗᒍ ᑐᑭᓯᐅᒪᔭᒃᑯᓪᓕ ᑖᓐᓇ 

ᐃᖃᑐᖅᑕᐅᕕᐅᔪᖅ ᐊᓯᔾᔨᓚᐅᖅᑐᖅ ᑐᒃᓯᕋᖅᑎᓪᓗᒍ 

ᑖᓐᓇ ᐸᓯᐅᔭᐅᔪᖅ. ᑖᓐᓇ ᐃᒃᐱᒋᓪᓗᒍ ᑕᐃᒫᒃ 

ᓄᒃᑎᕆᐊᖃᓕᓚᐅᖅᑐᖅ ᐃᖃᓗᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᖁᔭᒋᕙᕋ ᑖᓐᓇ 

ᑭᐅᔾᔪᑏᑦ. ᐅᑉᐱᕈᓱᒃᑲᒪ ᑖᒃᑯᐊ ᓄᓇᕗᑦ 

ᐃᖅᑲᖅᑐᐃᔨᖏᑦ ᑖᒃᑯᐊ ᑭᖑᓪᓕᖅᐹᖑᓗᑎᒃ 

ᐃᓱᒪᓕᐅᕈᑎᖃᖃᑦᑕᕐᒪᑕ. ᑕᐃᒪᒃᑯᐊ ᐃᓄᐃᑦ 

ᓄᓇᓕᒻᒥᐅᑦ ᐃᓚᐅᖃᑦᑕᕆᐊᖃᕋᓗᐊᕐᖓᑕ 

ᑕᒪᒃᑯᓄᖓ. 

 

ᑕᒪᓐᓇ ᑲᒪᒋᓚᐅᕋᒃᑯ ᑖᓐᓇ ᐸᓯᔭᐅᔪᖅ ᐃᒪᓐᓇ 

ᐊᓃᖅᑎᑕᐅᓚᐅᕐᒪᑦ ᒪᓕᒐᖃᖅᓱᓂ ᑖᒃᑯᓂᖓ 

ᓴᖅᑭᑕᐅᔪᓂᒃ ᓄᓇᕗᑦ ᐃᖅᑲᖅᑐᐃᕕᖓᓄᑦ. 

ᖃᔅᓯᑲᓪᓚᓐᓂᑦ ᐊᐱᖅᓲᑎᒃᓴᖃᕋᒪ. 

 

ᑕᐃᒪ ᐊᑕᐅᓯᖅ ᑕᐃᓐᓇ ᓇᓗᓇᐃᖅᑕᐅᕌᓂᕋᑖᖅᑐᖅ 

ᐱᒡᔪᑎᒋᒡᓗᒍ ᑐᑭᖓᓂ ᐅᖃᖅᓯᒪᒻᒪᑦ ᑕᒡᕙᓂ 

ᑖᒃᑯᐊ ᑲᓇᑕᒥ ᐱᕋᔭᓐᓂᕐᒧᑦ ᒪᓕᒐᕐᓂᑦ. ᑖᓐᓇ 

ᒥᓂᔅᑕ ᐆᑦᑑᑎᖃᒃᑲᓐᓂᕈᓐᓇᖅᑲ ᖃᓄᖅ 

ᑐᑭᖃᕐᒪᖔᑦ ᑖᓐᓇ ᑐᒃᓯᕋᐅᑕᐅᔪᖅ. ᑭᓱᑐᐃᓐᓇᐃᑦ 

ᐊᑐᖅᑕᐅᒍᓐᓇᖅᑐᑦ ᐊᑕᐅᓯᐅᑉᐸᑦ ᒪᕐᕉᑉᐸᓪᓘᓐᓃᑦ  

ᑐᑭᖏᓐᓂ ᐅᖃᕈᓐᓇᕈᕕᑦ. ᑕᒪᒃᑯᐊ 

ᑐᕐᑰᑕᐅᒍᓐᓇᖅᑐᑦ ᑎᒥᒧᒡᓘᓐᓃᑦ 

ᐋᓐᓂᕈᑕᐅᒍᓐᓇᖅᑐᑦ. ᑕᒪᓐᓇ 

ᐊᔾᔨᒌᓐᖏᑦᑐᕈᓗᐊᓗᓐᓂᑦ ᐃᓗᓕᖃᕐᒪᑦ. 

 

ᑖᓐᓇ ᒥᓂᔅᑕ ᖁᑭᐅᑎᑐᐃᓐᓇᐅᓐᖏᑦᑐᒥᑦ 

ᐆᑦᑑᑎᖃᕈᓐᓇᖅᑲ? ᑖᒃᑯᐊ ᓄᓇᕗᒻᒥᐅᑦ ᐃᒪᓐᓇ 

ᓱᓇᒥᑦ ᓇᒃᓴᕆᐊᖃᓐᖏᓐᓂᕐᒥᓂᑦ ᐃᖅᑲᖅᑐᐃᕕᒻᒧᑦ 

ᖃᐅᔨᒪᑦᓯᐊᕐᓂᐊᕐᖓᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᑐᐊᑕᓐ 

ᑭᐅᑎᒃᑲᓂᓐᓂᐊᕆᕙᕋ. ᑭᓯᐊᓂ 

ᐆᑦᑑᑎᖃᕈᓐᓇᖅᑐᖓ ᐃᒪᓐᓇ 

ᖁᑭᐅᑎᑐᐃᓐᓇᐅᖏᑦᑐᓂᒃ ᓱᒡᒋᐅᑎᖃᕈᓐᓇᕐᓂᖅ 

ᑕᐃᒃᑯᐊ ᐊᑐᖅᑕᐅᒐᔪᑦᑐᑦ ᓴᕖᑦ, ᐃᒪᓐᓇ 

ᑮᓇᖃᖅᑐᑦ, ᑲᐃᕗᑏᑦ ᓴᓇᕐᕉᑎᒡᓘᓐᓃᑦ. 

 

ᐃᒪᓐᓇ ᑕᐸᐃᕐᓇᕐᖓᑦ ᑕᒪᒃᑯᐊ ᑭᓱᑐᐃᓐᓇᐃᑦ 

ᓴᖅᑭᑎᑕᐅᖃᑦᑕᖅᑐᑦ ᐃᖅᑲᖅᑐᐃᕕᒻᒥᓪᓘᓐᓃᑦ 

ᐊᓄᓪᓚᒃᓰᕕᒻᒥᒡᓘᓐᓃᑦ ᑕᒪᒃᑯᐊ ᑭᒍᑎᓯᐅᑎᒡᓘᓐᓃᑦ 

ᓴᓇᓯᒪᒡᓗᑎᒃ ᓱᒡᒋᐅᑎᓕᐊᕆᓯᒪᖃᑦᑕᖅᑐᑦ ᑕᐃᑲᓂ 

ᐃᑲᔪᖅᑕᐅᕕᒻᒥ. 

 

ᑕᐃᒪ ᑕᒪᓐᓇᑦᑕᐅ ᐃᓕᓐᓂᐊᖅᑎᑕᐅᑎᒡᓗᒋᑦ 

ᐸᓖᓯᕋᓛᒃᑯᓐᓄᑦ ᑕᒪᒃᑯᐊ ᓇᓗᓇᐃᖅᑕᐅᒐᔭᖅᑐᑦ 

ᑭᓲᒍᓐᓇᕐᒪᖔᑕ ᑕᒪᒃᑯᐊ ᓱᒡᒋᐅᑕᐅᒍᓐᓇᖅᑐ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᐅᑦᓴᒃ. ᒥᔅᑕ ᑐᐊᑕᓐ 

ᐃᓚᓯᒍᒪᕖᑦ? 

 

ᑐᐊᑕᓐ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. ᐄ, ᑖᓐᓇ 

ᐱᒡᔪᑎᒋᒻᒪᒍ ᐋᖅᑭᒋᐊᕈᑕᐅᔫᑉ ᑖᒃᑯᐊ ᑐᑭᖏᑦ 

ᓱᒡᒋᐅᑕᐅᒍᓐᓇᖅᑐᑦ ᐃᒪᓐᓇ ᑲᒪᒍᓐᓇᕈᒪᒡᓗᑕ 

ᖃᐅᑕᒫᑦ ᑕᑯᖃᑦᑕᖅᑎᓐᓂᐅᖏᑦᑐᖅ. 

ᐊᐱᖅᓱᕋᔭᓐᖏᑦᑐᒍᑦ ᐃᓄᓐᓂᑦ ᐊᑐᓃᖅᑐᓂᑦ 

ᐃᒪᓐᓇ ᑯᑮᔭᐅᑎᑎᑦ ᕿᒪᓐᓂᐊᖅᑲᑏᓚᒐᔭᓐᖏᑦᑐᒍᑦ. 

 

ᑭᓯᐊᓂ ᐊᓯᖏᑦ ᑕᑯᖃᑦᑕᖅᓯᒪᔭᒃᑲᓕ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂ. ᐃᒪᓐᓇ ᑕᐃᒪᐃᑦᑐᕈᓘᔭᕐᓂᑦ 

ᑕᑯᖃᑦᑕᖅᓯᒪᒻᒪᑕ ᓱᒡᒋᐅᑎᖃᖅᑐᓂᑦ. 

 

ᑕᒡᕙᓂᓕ ᑕᒡᕙᓃᑎᑕᐅᔪᑦ ᒪᓕᒐᒃᓴᓂᑦ 

ᕿᒥᕐᕈᒍᓐᓇᖁᓪᓗᒋᑦ ᖃᓄᐃᑦᑐᓂᑦ 

ᓱᒡᒋᐅᑎᑕᖃᕐᒪᖔᑦ, ᓱᒡᒋᐅᑎᓂᒃ 

ᖃᓄᐃᑦᓯᔪᖃᓂᖅᑲᑦ ᐃᒪᓐᓇ ᑕᒡᕙᓂ 

ᑐᑭᓯᒋᔭᐅᔪᓃᒻᒪᖔᑦ. 

 

ᑖᓐᓇ ᐸᓖᓯᒪᕆᒃ ᓇᓗᓇᐃᖅᓯᒍᓐᓇᕐᓂᐊᕐᒪᑦ 

ᐊᑦᑕᕐᓇᒪᖔᖅ ᐊᑦᑕᓇᓐᖏᒻᒪᖔᕐᓘᓐᓃᑦ 

ᐃᖅᑲᖅᑐᐃᕕᒻᒧᑦ ᐊᒻᒪ ᐲᖅᑕᐅᑎᒍᓐᓇᕐᓗᓂᐅᒃ 

ᐃᖅᑲᖅᑐᐃᕕᒻᒥ ᐅᓗᕆᐊᓇᓗᐊᖅᑲᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑖ ᑐᐊᑕᓐ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᑲᔪᓯᔾᔪᑎᒋᒡᓗᒍ ᐊᐱᖅᓲᑎᒋᓗᐊᖅᑕᕋ ᓄᓇᕗᒻᒥᐅᑦ 

ᖃᐅᔨᒪᒋᐊᖃᕐᒪᖓᑕ ᑭᓲᒻᒪᖔᖅ ᖃᓄᖅ 

ᑐᑭᖃᖅᑎᑕᐅᒻᒪᖔᑕ ᑕᒪᒃᑯᐊ ᓱᒡᒋᐅᑏᑦ. 

 

ᑕᐃᒫᒃ ᒪᓕᒐᖃᓕᕈᑦᑕ 

ᐃᒪᓐᓇᐃᑦᑐᖃᑐᐃᓐᓇᕆᐊᖃᕐᒪᑦ ᓲᕐᓗ ᓄᓇᓕᒡᓂᑦ 

ᓄᖅᑲᑎᑦᓯᑐᐃᓐᓇᕆᐊᖃᕐᖓᑕ 

ᐃᖅᑲᓂᐅᒋᐊᖃᖅᑐᓂᑦ. ᑕᐃᒫᒃ ᐃᒪᓐᓇ  

ᐊᑦᑕᕐᓇᖅᑐᖃᖏᒃᑲᓗᐊᖅᑎᓪᓗᒍᓘᓐᓃᑦ, ᑕᕝᕙᓃᓛ 

ᐃᖅᑲᖅᑐᑕᐅᓚᐅᖅᑐᒥᑦ ᐊᑦᑕᕐᓇᖅᑐᖃᓚᐅᖏᒻᒪ 

ᐅᓗᕆᐊᓵᕆᔪᖃᓚᐅᖏᒻᒪᑦ. 

 

ᑕᐃᒪᐃᒻᒪᑦ ᒥᓂᔅᑕᐅᖃᐃ ᐃᑲᔪᕈᓐᓇᖅᐹᖓ ᑖᓐᓇ 

ᒪᓕᒐᖅ ᑕᕝᕗᖓ, ᑕᒪᒃᑯᐊ ᐃᖅᑲᖅᑐᐃᓂᐅᔪᑦ 

ᐃᖃᓗᓐᓄᑦ ᓄᑦᑎᖅᑕᐅᓂᖅᓴᐅᓕᓐᓂᐊᖅᑲᑦ, ᑭᓱᓂ 

ᐊᔾᔨᒌᓐᖏᑦᑐᓂᒃ ᐱᔾᔪᑎᖃᕐᓗᑎ ᓲᕐᓗ 

ᐊᑦᑕᕐᓇᐃᓯᒪᔾᔪᑎᖃᖏᓗᐊᕐᖓᑕ ᑖᒃᑯᐊ ᐊᓯᖏᑦ 

ᓄᓇᓕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ.  ᒥᓂᔅᑕ 

ᓯᐊᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ 

ᑕᓐᓇᖃᐃ ᐊᐱᖅᑯᑎᖓᓂ ᐅᖃᑦᑎᐊᑲᓐᓂᕈᓐᓇᖅᑲ? 

ᑐᓴᑦᑎᐊᕋᑖᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ.  ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ. ᐃᒪᐃᓕᐅᕋᓱᕋᑖᖅᑐᖓ, ᑕᒪᒃᑯᐊ 

ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ ᐃᒫᒃ ᒐᕙᒪᒃᑯᑦ 

ᖃᓄᐃᓕᐅᖅᐸᓪᓕᐊᓗᐊᖏᑉᐸᑕ ᐱᓗᐊᖅᑐᒥ ᑕᒫᓂ 

ᐃᖃᓗᓐᓂ, ᒐᕙᒪᒃᑯᑦ ᓴᖅᑮᖁᔨᓕᕐᒥᒪᖅᑲᐃ 

ᒪᓕᒐᖅᑕᖃᕆᐊᖃᖅᑑᑎᒋᓕᖅᑐᒍ 

ᐃᖅᑲᑐᐃᔪᖃᖅᑎᓪᓗᒍ ᑕᕝᕙ. 

 

ᑕᐃᒫᒃ ᐅᖃᕋᓱᑦᑐᖓ ᓄᓇᕗᒻᒥ ᐃᖅᑲᖅᑐᐃᔨᒃᑯᑦ 

ᐃᓚᖏᓐᓂ ᐃᓛᒃ ᐊᒥᓲᓂᖅᓴᓂᑦ ᓄᓇᓕᓐᓂ 

ᐊᑦᑕᓇᐃᖅᓯᒪᓂᖅᓴᐅᔪᓐᓇᕐᓂᐊᓕᖅᑯᖅᑲᐃ? 

ᐃᖃᓗᓐᓅᖅᑕᐅᓂᖅᓴᐅᖃᑦᑕᕐᓂᐊᓕᖅᑐᖅᑲᐃ? 

ᑕᒪᒃᑯᐊ ᐊᑦᑕᓇᐃᖅᓯᒪᓪᓚᕆᑦᑐᓂᑦ  

ᐱᖃᓐᖏᓐᓂᖏᓐᓄᑦ, 

ᑕᐃᒪᐃᑐᐃᓐᓇᕆᐊᖃᖅᑐᒋᕕᐅᒃ? ᐊᔾᔨᒌᖏᑕᖏᓐᓄᑦ 

ᓄᓇᓕᓐᓄᑦ ᓄᑦᑎᖅᑕᐅᓂᖅᓴᐅᖃᑦᑕᕐᓂᐊᓕᖅᑯ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓴᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  ᐄ, ᑐᑭᓯᑦᑎᐊᓕᖅᑲᕋ 

ᑕᒪᒃᑯᐊ ᐃᖅᑲᖅᑐᐃᓂᐅᔪᑦ ᑕᕙᖓ 

ᐊᑦᑐᖅᑕᐅᔮᖏᑦᑐᑦ ᑕᕝᕙᖓᑦ ᑭᓯᐊᓂᓕ 

ᐃᓕᓐᓂᐊᖅᓯᒪᓂᐊᕐᖓᑕ ᑕᐃᒃᑯᐊ ᐃᖅᑲᖅᑐᐃᕕᒻᒥ 

ᐸᓖᓯᓐᖑᐊᖑᔪᑦ, ᑕᐃᒃᑯᐊ ᐃᒫᒃ 

ᐃᖅᑲᖅᑐᐃᔪᖃᕐᓂᐊᖅᑲᑦ ᐱᓪᓚᕆᐅᔪᒥᑦ, ᑕᐃᒃᑯᐊ 

ᓄᓇᓕᓐᓅᖅᑕᐅᒍᓐᓇᕐᓗᑎᒃ. 

 

ᐅᖃᐅᑎᒍᒪᓪᓗᒍᓗ ᑖᓐᓇ ᒪᓕᒐᓕᐅᖅᑎ ᑖᓐᓇ 

ᐱᒋᐊᖅᑕᐅᓚᐅᖅᓯᒪᒻᒪ ᑖᓐᓇ ᐱᒋᐊᓚᐅᖅᑎᓐᓇᒍ 

ᓲᕐᓗ ᐊᑕᐅᑦᑎᖂᖅᑐᒥᓂᐅᔮᓕᕐᒥᒻᒪᑎᒃ ᑖᓐᓇ 

ᓴᖅᑭᓚᕿᓯᒪᓐᖏᑦᑑᒐᓗᐊᖅ 

ᑕᐃᒪᐃᓚᐅᖅᓯᒪᓂᖓᓄᑦ, ᓄᓇᕗᒻᒥᐅᑕᐅᔪᑦ 

ᐊᑦᑕᓇᖏᑦᑐᒦᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ.  ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖁᔭᒋᑦᑎᐊᖅᑕᕋ, ᑖᓐᓇ ᐊᖏᖅᑕᐅᑉᐸᑦ 

ᐱᖃᓯᐅᑎᓪᒋᓪᓗ ᑕᐃᒃᑯᐊ ᐸᓖᓯᒻᒪᕆᒃ, 

ᑕᖅᑲᒃᑯᐊᖃᐃ ᐃᓄᖁᑎᕗᑦ 

ᖃᐅᔨᒪᑎᑦᑎᐊᕆᐊᖃᕐᓂᐊᕐᒥᔭᕗᑦ. 

ᑐᑭᓯᒥᐅᒪᑎᑕᐅᖅᑳᕐᓗᑎᖅᑲᐃ ᑭᓱᒥᑦ  

ᓇᔅᓴᕆᐊᖃᓐᖏᒻᒪᖔᑕ ᐃᖅᑲᖅᑐᐃᕕᒻᒨᕐᕆᐊᕈᑎᒃ, 

ᐃᒫᒃ ᐊᖅᑯᓵᕐᓂᐊᖏᒃᑲᓗᐊᕐᓗᑎᑦ 

ᐊᖅᑯᓵᓚᕿᑐᐃᓐᓇᕿᐊᖃᕐᖓᑕ, ᑕᐃᒫᖅᑲᐃ 

ᖃᐅᔨᒪᑎᑕᐅᕈᓐᓇᖅᑯᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᑕᐅᒍᓐᓇᕋᔭᖅᑐᑦ. ᐄ, 

ᑕᖅᑲᒃᑯᐊ ᓄᓇᕗᒻᒥᐅᑕᐅᔪᑦ 

ᖃᐅᔨᒪᑎᑉᐸᒌᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ.  ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒫᒃ ᐃᓱᒪᔅᓴᖅᓯᐅᕆᐊᖃᖅᓯᒪᔪᒥᒃ ᐱᕈᖅᓯᒪᒐᒪ. 

ᑭᓱᓕᒫᑦᑎᐊᑦ ᓲᕐᓗ ᓴᓪᓗᔭᕆᐊᖃᖏᒻᒪᑦ 

ᒪᓕᒐᓕᐅᕐᕕᒻᒥᓘᓐᓃᑦ ᐅᕝᕙᓘᓐᓃᑦ ᕿᒥᕐᕈᓪᓗᓂ 

ᑕᒪᒃᑯᓂᖓ. 

 

ᐃᒃᓯᕙᐅᑖᖅ, ᑖᓐᓇ ᒪᓕᒐᔅᓴᖅ 39 

ᕿᒥᕐᕈᕙᓪᓕᐊᓕᕋᑦᑎᒍ ᓯᕗᓪᓕᖅᐸᐅᓚᐅᖅᑐᖅ 

ᐊᖏᖃᑎᒋᒐᓗᐊᖅᑐᒍ ᑕᐃᒪᐃᒍᒪᑦᑎᐊᕐᓇᖓ. 

ᐊᐃᑉᐸᖓᓂ ᐅᖃᐅᓯᖃᖅᑭᓰ ᒪᑉᐱᒐᕐᒥᒃ 

ᓇᓕᐊᓐᓃᑲᑦᑕ? 

 

ᑖᓐᓇ ᕿᒥᕐᕈᓪᓗᒍ ᑖᒃᑯᐊ ᐊᒡᒍᖅᓯᒪᓂᖏᑦ 1, 2 

ᑎᑎᕋᖅᑕᐅᒐᓗᐊᖅᑎᓪᓗᒋᑦ ᑲᑎᒪᔾᔪᑎᑦᑎᓐᓂ. 

ᐅᑕᖅᑭᔪᒪᓐᓂᕈᒪ ᑕᐃᒫᒃ ᐱᔪᓐᓇᕐᒥᒐᒪ 

ᑲᑎᒪᔾᔪᑎᒥᓃᑦ ᐅᖃᓕᒫᖅᑳᓚᐅᕐᓗᒋᑦ. 

 

ᑕᐃᒪᓕ ᓇᒻᒪ 1-ᓚᖏᓪᓗᓯ, ᓇᒻᒪ 2-ᒥᓪᓘᓐᓃᑦ 

ᑐᓴᖃᑦᑕᑐᐃᓐᓇᓕᕐᒥᒐᒪ ᓇᒻᒪ 1, ᓇᒻᒪ 2.  

ᐃᒪᐃᓕᐅᕐᓗᒋᖅᑲᐃ ᐊᒡᒍᖅᓯᒪᓂᖓ ᓈᓴᐅᑎᖓ 1 

ᐅᕝᕙᓘᓐᓃᑦ 2. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᓐᖓᖅ. ᐅᕙᖓ ᓄᑖᖑᓂᖅᓴᕈᓘᒻᒥᒐᒪ 

ᑕᕝᕙᓃᒃᑲᒪ ᑕᖅᑮᑦ ᐊᒥᓲᖏᑦᑐᓂ 

ᓇᓗᓕᖅᑎᑎᓐᓂᕈᒪ ᒪᒥᐊᑉᐳᖓ. 

 

ᑕᐃᒪᐃᒐᓱᖃᐅᖏᒃᑲᓗᐊᖅᑯᖓ. ᒪᒥᐊᒃᑲᓂᖅᑯᖓ 

ᒪᓕᒐᓕᐅᕐᕕᒻᒧᑦ. ᑖᓐᓇ ᐅᖃᐅᓯᕆᔭᐃᑦ 

ᐃᓱᒪᒋᓂᐊᖅᑲᕋ. ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑯᖅ) 

ᐊᑎᖁᑎᖃᕈᓐᓃᕋᒪ ᑖᒃᓱᒧᖓ. ᓇᐃᓴᐅᑎᓕᒻᒧᑦ 2. 

ᐊᐱᕆᔾᔪᑎᒋᒃᑲᓂᕐᓂᐊᖅᑕᕋ. ᑎᑎᕋᖅᓯᒪᓂᖓ 2, 

ᐃᒻᒥᒃᑰᖅᑎᓪᓗᒍ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3, ᐃᒻᒥᒃᑰᖅᑎᓪᓗᒍ 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᓲᑖᐱᒃ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 010 - 3(3): 

ᐊᕐᕌᒍᑕᒫᑦ ᐅᓂᒃᑳᖅ ᓄᓇᕗᒻᒥ 

ᐃᖅᑲᖅᑐᐃᕕᓕᕆᔨᒃᑯᓐᓂᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᒋᐊᖅᑎᑦᑎᕗᖓ ᑖᓐᓇ ᒥᓂᔅᑕᐅᔪᖅ 

ᐃᖅᑲᑦᑐᐃᕕᓕᕆᔨᒃᑯᓐᓄᑦ ᐃᖅᑲᑦᑐᐃᔨ 

ᐊᖏᔪᖅᑳᒻᒪᕆᖓᓂᒃ ᓴᖅᑮᖃᑦᑕᖁᓪᓗᒋᑦ 

ᐊᕐᕌᒍᑕᒫᖅᓯᐅᑎᓂᒃ ᓄᓇᕗᒻᒥ 

ᐃᖅᑲᑦᑐᐃᕕᓕᕆᔨᒃᑯᓐᓂᑦ ᐱᒋᐊᕐᓗᒍ 2012 

ᐊᕐᕌᒍᖓᓂ. ᑖᒃᑯᐊᓗ ᐊᕐᕌᒎᑕᒫᖅᓯᐅᑏᑦ 

ᓴᖅᑭᑕᐅᖃᑦᑕᕐᓗᑎᒃ ᒪᓕᒐᓕᐅᕐᕕᒻᒥ ᐊᕐᕌᒎᑕᒫᑦ. 

ᑖᒃᑯᐊ ᑐᓴᐅᒪᑦᑎᐊᓂᐊᕐᖓᑕ ᒪᓕᒐᓕᐅᖅᑎᓕᒫᑦ 

ᐃᓱᒪᒋᓪᓗᒍ ᑖᒃᑯᐊ ᐱᓕᕆᐊᖃᕐᖓᑕ 

ᐱᒻᒪᕆᐊᓘᔪᓂᒃ. ᓯᕗᓪᓕᐅᖁᔭᖏᓐᓂᒃ  



ᐅᓪᓗᑐᐃᓐᓇᖅ, ᔫᓂ 8, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒫᓗᒍᑕᐅᔪᓂᓪᓗ ᑖᒃᓱᒧᖓ 

ᐃᖅᑲᑦᑐᐃᕕᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᑖᒃᓱᒧᖓ 

ᐱᒋᐊᖅᑎᑎᔾᔪᑕᐅᔪᒧᑦ ᑲᔪᓯᒋᐊᓚᐅᖏᓂᑦᑎᓐᓂ 

ᐅᖃᐅᓯᖃᕆᐊᓐᓂᕐᒥᒃ. ᐊᑐᕆᐊᖃᑦᑕᑎᓐᓂᒃ 

ᐃᖅᑲᐃᑎᑦᑎᓚᐅᑲᓪᓚᖓ. ᓯᕗᓪᓕᖅᐹᖅ 

ᒪᓕᒐᓕᐅᖅᑏᑦ ᓇᓕᐊᑐᐃᓐᓇᖅ ᑖᒃᓱᒧᖓ 

ᐅᖃᐅᓯᖃᕈᓐᓇᖅᑐᖅ ᑎᑭᓪᓗᒍ 20-ᒥᓂᑦᒧᑦ. 

ᐱᒋᐊᖅᑎᑎᖅᑲᐅᔪᑦ ᓯᕗᓪᓕᖅᐸᐅᓗᓂ 

ᐅᖃᕈᓐᓇᖅᑐᑦ ᐊᒻᒪᓗ ᐱᖓᔪᐊᑦ 

ᐱᒋᐊᖅᑎᑎᖅᑲᐅᔪᖅ ᑭᖑᓪᓕᖅᐹᖑᓗᓂ 

ᐅᖃᓪᓚᒍᓐᓇᖅᑐᖅ ᐅᖃᓪᓚᑲᓐᓂᕈᒪᒍᓂ. ᑖᔅᓱᒧᖓ 

ᐱᒋᐊᖅᑎᑎᔾᔪᑕᐅᔪᒧᑦ ᓯᕗᓪᓕᖅᐹᖑᓗᓂ, ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑕᕆᔭᐅᓪᓗᖓ 

ᑲᑎᒪᔨᕋᓛᓄᑦ ᑕᕝᕙᓂ ᐅᖃᐅᓯᕆᖅᑲᐅᔭᖏᓐᓂ, 

ᑕᐃᒪ ᒪᓕᒐᓕᐅᖅᑎᓕᒫᑦ ᖃᐅᔨᒪᔭᕆᐊᖃᕐᒥᒻᒪᑕ 

ᐊᐅᓚᓂᖏᓐᓂ, ᓯᕗᓪᓕᐅᔾᔭᐅᖁᔭᖏᓐᓂ, 

ᐃᓱᒫᓘᒍᑕᐅᔪᓂᑦ ᓄᓇᕗᒻᒥ 

ᐃᖅᑲᖅᑐᐃᕕᓕᕆᓂᕐᒧᑦ. 

 

ᐊᒻᒪᓗ ᓴᖅᑮᖃᑦᑕᕈᑦᑕ ᐅᓂᒃᑳᖑᔪᓂᑦ ᓄᓇᕗᒻᒥ 

ᐃᖅᑲᖅᑐᐃᔨᒃᑯᓐᓂ ᑕᕝᕙᓂ ᒪᓕᒐᓕᐅᕐᕕᒻᒥ 

ᐊᑲᐅᓯᕚᓪᓕᕈᑕᐅᒍᓐᓇᕐᖓᑦ. ᑕᕝᕙ ᑕᐃᒫᒃ 

ᐱᖁᔨᕗᖔᓚᑎᖅᑲᐅᔪᖓ. ᑕᐃᒪ ᑎᓕᐅᖅᑲᒃᑲ 

ᐃᑲᔪᖅᑕᐅᒍᒪᓪᓗᖓ ᑖᔅᓱᒧᖓ ᐱᖁᔨᕗᖔᕈᒻᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑭᓇᑐᐃᓐᓇᖅ ᑲᑎᒪᔨ ᐅᖃᐅᓯᔅᓴᖃᖅᐸ ᑖᔅᓱᒧᖔ? 

ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ ᐊᕐᕌᒎᑕᒫᑦ 

ᐅᓂᒃᑳᓕᐅᕆᐊᖃᕐᓂᑎᓐᓂ ᐄ ᐱᐅᔫᒐᔭᖅᑐᖅ 

ᐊᒻᒪᓗ ᑐᑭᓯᐅᒪᖃᑎᒌᑦᑎᐊᓂᖅᓴᐅᒍᓐᓇᕋᔭᖅᑐᑕ 

ᒪᓕᒐᓕᐅᖅᑏᓪᓗ ᖃᐅᔨᒪᓪᓗᑎᑦ 

ᖃᓄᐃᓕᐅᖅᑐᖃᓕᕐᒪᖔᖅ ᑕᒫᓂ ᓄᓇᕗᒻᒥ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᐅᕙᖓᓕᑦᑕᐅᖅ 

ᒥᓂᔅᑕᐅᓗᖓ ᐃᑲᔪᖅᑐᖅᑕᕋ ᑖᓐᓇ ᐱᖁᔨᕗᖔᕈᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑖᔅᓱᒧᖓ ᐱᒋᐊᖅᑎᑎᔾᔪᑕᐅᔪᒧᑦ 

ᐅᖃᐅᓯᔅᓴᖃᖅᑐᖃᖅᐸ ᓱᓕ? 

ᐅᖃᐅᓯᔅᓴᖃᖅᑐᖃᕈᓐᓃᖅᐸᑦ ᑐᓴᖅᑎᑦᑎᓚᖓ 

ᐊᑎᖁᑎᖃᕈᓐᓃᕋᒪ. ᑭᖑᓪᓕᖅᐹᒥᒃ ᐅᖃᕈᒪᕙ 

ᐱᒋᐊᖅᑎᑎᖅᑲᐅᔪᖅ? ᐋᒃᑲ. ᐋᒃᑳᓚᖅᑰᔨᒋᒐᒃᑭᑦ. 

ᒫᓐᓇ ᑖᓐᓇ ᒪᑐᔭᕋ ᐅᖃᕈᓐᓇᓂᐅᖅᑲᐅᔪᖅ. 

 

ᐱᒋᐊᖅᑎᑎᔾᔪᑕᐅᖅᑲᐅᔪᒧᑦ ᓂᕈᐊᕈᑎᖃᕐᓂᐊᖅᑐᒍᑦ 

ᓂᕈᐊᕈᑎᖃᕈᓐᓇᖅᓯᔪᒍᑦ. ᓂᕈᐊᕈᑎᖃᓚᐅᖅᑕ. 

ᑕᐃᒃᑯᐊ ᐱᒋᐊᖅᑎᑎᔾᔪᑕᐅᖅᑲᐅᔪᒥᒃ ᓈᒻᒪᓴᖅᑐᑦ 

ᐃᓵᓪᓕᑦ. ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ ᐃᓵᓪᓕᑦ. 

ᓂᕈᐊᓐᖏᑦᑐᑦ ᐃᓵᓪᓕᑦ. ᐱᑕᖃᓐᖏᒻᒪᑦ. 

ᐱᒋᐊᖅᑎᑎᔾᔪᑕᐅᖅᑲᐅᔪᖅ ᑲᔪᓯᔪᖅ. ᖁᔭᓐᓇᒦᒃ. 

ᑲᔪᓯᓗᖓ. ᑲᑎᒪᔩᑦ ᑖᓐᓇ ᒪᓕᒐᒃᓴᖅ 39 

ᐃᓗᐃᑦᑑᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᒪᓕᒐᖅ 62(2) 

ᒪᓕᓪᓗᒍ ᑖᓐᓇ ᒪᓕᒐᒃᓴᖅ 39 ᓅᑦᑐᓐᓇᖅᓯᕙᕘᑦ 

ᐅᓪᓗᒧᑦ ᑲᑎᒪᔾᔪᑕᐅᓂᐊᖅᑐᓄᑦ ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᕐᓂᕋᓕᕐᓗᒍ. ᐊᖏᖅᐱᑖ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ 

(ᑐᓵᔨᑎᒎᓕᖅᑐᖅ) ᒪᑐᔾᔪᑎᓂᑦ ᐅᖃᐅᓯᔅᓴᖃᖅᑮᑦ? 

ᐱᑕᖃᕈᕕᑦ ᑲᔪᓯᒋᑦ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᒋᔅᓯ ᐃᓕᔅᓯ 

ᑲᑎᒪᔨᐅᔪᓯ. ᑖᓐᓇ ᐱᔾᔪᐊᕐᒪᕆᐋᓘᒻᒪᑦ 

ᒪᓕᒐᒃᓴᐅᔪᖅ ᓄᓇᕗᓕᒫᒧᓪᓗ ᑐᕌᖓᓪᓗᓂ. 

ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒃᑲ 

ᐃᑲᔪᖅᑕᐅᖏᓐᓇᓕᒫᕋᒪ ᑖᒃᑯᓇᓐᖓᑦ 

ᐃᖅᑲᓇᐃᔭᖅᑎᑎᓐᓄᑦ ᐊᔅᓱᕈᑦᑎᐊᖅᑐᑎᑦ 

ᐱᓕᕆᕙᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᓚᐅᕐᒥᒃᑭ. 



ᐅᓪᓗᑐᐃᓐᓇᖅ, ᔫᓂ 8, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔩᑦ ᖃᓄᐃᓕᐅᕈᒪᓕᖅᐱᑕ? ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᒪᓕᖅᑐᖓ ᓄᖅᑲᕈᒪᓕᕐᓗᖓ, 

ᐅᓂᒃᑳᕈᒪᓕᕐᓗᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐱᒋᐊᖅᑎᑎᔾᔪᑎᒥᒃ ᓇᑎᕐᒨᖅᓯᔪᖃᒻᒪᑦ 

ᐅᓂᒃᑳᕈᓐᓇᖁᔭᐅᓕᒃᖢᖓ. ᑖᓐᓇᓗ 

ᓂᓪᓕᕐᕕᐅᔪᓐᓇᕋᓂ. ᑖᒃᓱᒥᖓ ᐱᒋᐊᖅᑎᑎᔾᔪᒻᒥᒃ 

ᓈᒻᒪᓴᖅᑐᑦ ᐃᓵᓪᓕᑦ. ᓈᒻᒪᓴᓐᖏᑦᑐᑦ? 

ᓂᕈᐊᖏᑦᑐᑦ? ᑲᔪᓯᔪᖅ. ᖁᔭᓐᓇᒦᒃ, 

ᓇᖏᖅᓯᓂᐊᖅᐳᖓ ᐅᓂᒃᑳᓂᐊᕐᓗᖓᓗ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. 

ᑲᑎᒪᔾᔪᑎᔅᓴᑎᓐᓄᑦ 20. ᑲᑎᒪᑐᐃᓐᓇᓚᐅᖅᑎᓪᓗᒍ 

ᐅᓂᒃᑳᓕᐊᖅ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᒪᓕᒐᔅᓴᖅ 39 ᐱᔭᕇᖅᓯᓂᕋᕈᓐᓇᓯᓪᓗᑕᓗ. ᑖᓐᓇ 

ᒪᓕᒐᔅᓴᖅ 39 ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᖁᓕᖅᑐᒍ ᐊᒻᒪᓗᒃᑕᐅᖅ 

ᐱᓕᕆᐊᖃᑦᑐᒍᑦ ᐊᑕᐅᓯᕐᒥᒃ ᑲᑎᒪᔨᑐᐃᓐᓇᐃᑦ 

ᐱᒋᐊᖅᑎᑦᑎᔾᔪᑎᒥᒃ. ᐊᖏᖅᑕᐅᓪᓗᓂᓗ. ᐅᖃᖅᑎ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᖁᔨᕗᖔᕈᑎᑕᖃᒻᒪᑦ. ᐊᐃᑉᐲᔪᖃᑉᐹ? ᖁᔭᓐᓇᒦᒃ, 

ᒥᔅᑕ ᕋᒻᐴᑦ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ 

ᐱᖁᔨᕗᖔᕈᒻᒥᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ.  

 

21. ᐱᖓᔪᖏᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕᖓ ᒪᓕᒐᓕᕆᔨᒃᑯᑦ, ᒥᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 39 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. 

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᖁᓪᓗᖅᑐᖅ ᒪᓕᒐᔅᓴᖅ 39, 

ᐱᖁᔭᖅ ᐋᖅᑭᒋᐊᕈᑎᐅᓂᐊᖅᑐᖅ ᐃᖅᑲᑦᑐᐃᔨ 

ᐱᖁᔭᖏᓐᓄᑦ. ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒥᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ 

ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᔅᓴᖅ 

39 ᐱᖓᔪᖓᓐᓂ ᐅᖃᓕᒫᖅᑕᐅᔭᕇᖅᑐᖅ 

ᐱᓐᖑᖅᑎᑕᐅᔪᓐᓇᖅᓯᓂᐊᓕᖅᑐᖅ.  

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᑦ. 22. 

ᑲᑎᒪᔾᔪᑎᔅᓴᓄᐊᓚᐅᖏᓂᑦᑎᓐᓂ ᐊᐱᕆᒍᒪᔭᕋ 

ᑐᖏᓕᕆᔭᖓ ᑎᑎᕋᖅᑎᐅᑉ ᐊᐃᔅᓯᕈᓐᓇᕐᒪᖔᑦ 

ᑲᒥᓴᓇᒥᒃ. ᑲᒥᓴᓇᖓᓐᓄᑦ ᓄᓇᕗᑦ ᐱᓐᖑᑎᓐᓂᐊᕐᒪᒋᑦ 

ᒪᓕᒐᔅᓴᐃᑦ.  

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 19 - ᐃᓚᒌᓂᑦ ᐃᑲᔪᕆᐊᖃᓐᓂᕐᒧᑦ 

ᑎᓕᐅᕈᑎᓄᓪᓗ ᒪᓕᒐᖅ - ᐊᖏᖅᑕᐅᓂᖓ 

 

ᒪᓕᒐᒃᓴᖅ 21 - ᐊᔾᔨᒌᓐᖏᑦᑐᓂᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᐅᑖ 3, 

2011-2012 - ᐊᖏᖅᑕᐅᓂᖓ 

 

ᒪᓕᒐᒃᓴᖅ 30 - ᐃᒡᓗᐃᑦ ᓴᓇᔭᐅᕙᓪᐊᓂᖓᓐᓄᑦ 

ᒪᓕᒐᖅ - ᐊᖏᖅᑕᐅᓂᖓ 

 

ᒪᓕᒐᒃᓴᖅ 31 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᒃᑐᓄᑦ ᓴᐳᒻᒥᒃᓯᓂᕐᒥᒃ ᒪᓕᒐᖅ - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᖅᑭᒃᓯᒪᒋᐊᓕᓄᑦ 

ᒪᓕᒐᖅ - ᐊᖏᖅᑕᐅᓂᖓ 

ᒪᓕᒐᒃᓴᖅ 36 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2012-2013 - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 37 -  ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2012-2013 - ᐊᖏᖅᑕᐅᓂᖓ 

 

ᒪᓕᒐᒃᓴᖅ 38 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᒃᓯᕋᕈᓐᓇᓂᕐᒧᑦ ᑐᓴᕈᑎᓄᑦ ᐊᒻᒪᓗ 

ᓴᐳᒻᒥᔭᐅᖁᓪᓗᒋᑦ ᓇᒻᒥᓂᕆᔭᐅᔪᓄᑦ - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 39 - ᒪᓕᒐᖅ ᐋᖅᑭᒋᐊᕈᑕᐅᔪᖅ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 

ᐊᖏᖅᑕᐅᓂᖓ 

 

ᑲᒥᓯᓇ ᐃᐊᑦᓇ ᐃᓚᐃᐊᔅ (ᑐᓵᔨᑎᒍᑦ): ᑲᑎᒪᔩᑦ 

ᐃᖏᓕᕆᑦᑎ. ᑲᒥᓯᓇᒋᔭᐅᓪᓗᖓ ᓄᓇᕗᒻᒥ 

ᐊᒃᓱᐋᓗᒃ ᐅᐱᒍᓱᑦᑐᖓ ᐱᓐᖑᖅᑎᑦᑎᓂᐊᕋᒪ 

ᐅᑯᓂᖓ ᒪᓕᒐᒃᓴᓂ:  

 

 ᒪᓕᒐᒃᓴᖅ 19, ᐃᓚᒌᓂᑦ ᐃᑲᔪᕆᐊᖃᓐᓂᕐᒧᑦ 

ᑎᓕᐅᕈᑎᓄᓪᓗ ᒪᓕᒐᖅ; 

 

 ᒪᓕᒐᒃᓴᖅ 21, ᐊᔾᔨᒌᓐᖏᑦᑐᓂᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᐅᑖ 3, 2011-

2012; 

 

 ᒪᓕᒐᒃᓴᖅ 30, ᐃᒡᓗᐃᑦ 

ᓴᓇᔭᐅᕙᓪᐊᓂᖓᓐᓄᑦ ᒪᓕᒐᖅ; 

 

 ᒪᓕᒐᒃᓴᖅ 31, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᒃᑐᓄᑦ ᓴᐳᒻᒥᒃᓯᓂᕐᒥᒃ ᒪᓕᒐᖅ; 

 

 ᒪᓕᒐᒃᓴᖅ 33, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᖅᑭᒃᓯᒪᒋᐊᓕᓄᑦ ᒪᓕᒐᖅ; 

 

 ᒪᓕᒐᒃᓴᖅ 36, ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2012-2013; 

 

 ᒪᓕᒐᒃᓴᖅ 37, ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2012-2013; 

 

 ᒪᓕᒐᒃᓴᖅ 38, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᒃᓯᕋᕈᓐᓇᓂᕐᒧᑦ ᑐᓴᕈᑎᓄᑦ ᐊᒻᒪᓗ 

ᓴᐳᒻᒥᔭᐅᖁᓪᓗᒋᑦ ᓇᒻᒥᓂᕆᔭᐅᔪᓄᑦ; 

ᐊᒻᒪᓗᑦᑕᐅᖅ,  

 

 ᒪᓕᒐᒃᓴᖅ 39, ᒪᓕᒐᖅ ᐋᖅᑭᒋᐊᕈᑕᐅᔪᖅ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ. 

 

(ᑐᓵᔨᑎᒎᕈᓐᓃᖅᑐᖅ) ᐊᐅᔭᓐᖑᖅᐸᓪᓕᐊᓕᖅᑎᓪᓗᒍ 

ᓯᕿᓂᖅ ᐅᑎᖅᑐᔅᓴᐅᒐᓗᐊᖅ ᐃᓛᓃ 

ᓇᓗᓇᖅᓯᕙᑦᑐᖅ. ᐅᖅᑰᓯᕙᓪᓕᐊᑎᓪᓗᒍ ᓄᓇᒃᐳᑦ 

ᓄᓇᕗᒻᒥᐅᓪᓗ ᐊᐅᔨᓂᐊᖅᑎᓪᓗᒋ ᓱᓕᓗᑳᕐᓗᑎᑦ. 

 

ᐃᓂᕐᒥᒐᑲᑉᓯ ᓴᒪᓂ ᑲᑎᒪᓂᒃᓯᓐᓂ ᐅᑎᐅᓂᐊᖅᑯᐃ 

ᐃᓚᑉᓯᓐᓄᑦ ᓄᓇᑉᓯᓐᓄᑦ ᓈᒻᒪᑦᑐᒥᒃ ᑎᒻᒥᓂᐊᖅᑯᓯ. 

ᓈᒻᒪᖁᕙᒃᑲᓗ ᑕᒪᐃᑕ ᓄᓇᕗᒻᒥᐅᑦ ᓱᒥᓕᖄᒃ 

ᐊᐅᔨᓂᐊᕈᒥᒃ ᓄᓇᒃᑰᕐᓗᑎᑦ ᐃᒪᒃᑰᕐᓗᑎᓪᓘᓐᓃᑦ 

ᐊᒻᒪᓗ ᓂᑉᓕᐅᑎᒋᓪᓚᒍᒪᔭᕋ ᓴᒻᓇ ᖁᔭᒋᓗᒋᑦ 

ᑕᒪᐃᑕ ᑖᒃᑯᐊ ᓄᓇᕗᒻᒥᐅᑦ ᐃᑲᔪᖅᑐᖅᐸᑦᑐᑦ 

ᑐᓂᓯᕙᑦᑐᓪᓗ ᑖᒃᑯᐊ ᐊᕐᓇᐃᑦ 

ᐃᒃᐱᒍᑎᖃᖅᑎᓪᓗᒋᑦ ᓂᕆᐅᒍᑎᒋᔭᒥᓐᓄᑦ. 

 

ᓈᒻᒪᑦᑐᒥᒃ ᑎᑭᐅᑎᓯᒪᒐᑉᑕ ᐃᓂᖅᑯᒍ ᑖᒃᑯᐊᓪᓗ 

ᐅᕙᑉᑎᓐᓄᑦ ᓂᑉᓕᖃᑦᑕᖅᐸᑦᑐᑦ ᐅᐱᒍᓱᒃᑐᑎᑦ 

ᖁᔭᑉᓗᑎᓪᓗ ᑕᐃᒫᒃ ᐱᐅᒍᐃᕋᑉᑕ. 

ᒪᓕᒐᓕᐅᖅᑎᒧᓪᓗ ᒥᓂᔅᑕᐅᔪᒧᓪᓗ 

ᐋᓐᓂᐊᓇᖅᑐᖃᓐᖏᑦᑐᓕᕆᓂᒃᑯᓐᓄᑦ, 

ᑭᔾᔭᑦᑎᐊᖅᓯᒪᔪᐋᓘᔪᑎᑦ. 

 

(ᑐᓵᔨᒃᑰᕈᓐᓃᖅᑐᖅ) ᖁᔭᒋᔪᒪᔭᒃᑲ ᑕᒪᐃᑕ 

ᓄᓇᕗᒻᒥᐅᑦ ᓈᒻᒪᑦᑐᒥᒃ ᐋᓐᓂᐊᓇᓐᖏᑦᑐᒥᓪᓗ 

ᐊᐅᔨᖁᑉᓗᒋᑦ. ᖁᐊᓇᖅᑯᓯ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᕗᑦ. 22. 

ᑎᑎᕋᖅᑏ.  



ᐅᓪᓗᑐᐃᓐᓇᖅ, ᔫᓂ 8, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᐊᒃᑐᕝᕙ 23-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᓚᐅᓐᖏᓂᑦᑎᓐᓂ ᒫᓐᓇᐅᔪᖅ ᐱᕕᒃᓴᖃᕐᓂᓐᓂ 

ᐊᐱᕆᔪᒪᒡᓗᒋᑦ ᒪᓕᒐᓕᐅᖅᑏᑦ ᐱᖃᑎᒋᓪᓗᒋᑦ 

ᖁᔭᓐᓇᒦᕈᒪᒡᓗᒋᑦ ᑖᒃᑯᐊ ᐱᔨᑲᑖᕆᔭᕗᑦ ᕌᐳᑦ ᔪᕉ, 

ᔮᓂᒃ ᒫᒃ ᐊᒻᒪᓗ ᔭᔅᑎᓐ ᑯᐳ ᑭᖕ. ᖁᔭᓐᓇᒦᖅᐸᒃᑲ 

ᑕᒫᓂ ᐱᔨᑲᑖᖑᖃᑦᑕᕋᑖᕐᒪᑕ 

ᐱᓇᓱᐊᕈᓯᕆᖃᑖᖅᑕᓐᓂ. 

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅ ᖁᔭᓐᓇᒦᕈᒪᒡᓗᒋᑦ ᑕᐃᒃᑯᐊ ᑐᓵᔨᕗᑦ 

ᐊᒻᒪᓗᑦᑕᐅ ᐅᐊᔭᓕᕆᔨᖏᑦ ᐊᒃᓱᕈᖅᖢᑎᒃ 

ᐱᓇᓱᐊᑦᑎᐊᕋᑖᒪᑕ ᐱᓇᓱᐊᕈᓯᕆᔭᑦᑎᓐᓂ. 

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅ ᑲᑎᒪᔩᑦ ᐃᖅᑲᐅᒪᔪᒃᓴᐅᒻᒪᑕ 

ᒪᓕᒐᓕᐅᕕᒃ ᑖᓐᓇ ᐊᑐᖅᑕᐅᓚᐅᖅᓯᒪᓐᖏᑦᑐᒧᑦ 

ᐊᑐᓚᐅᕐᒪᑕ ᐱᓇᓱᐊᕈᓯᕆᕋᑖᖅᑕᑦᑎᓐᓂ. 

ᐅᖃᒃᑲᓐᓂᕈᒪᒡᓗᖓ ᑕᒡᕙᓃᑦᑐᖅ ᐃᓅᓯᖓᓐᓂ 

ᐊᑐᓚᐅᖅᓯᒪᓐᖏᑕᖏᓐᓂ ᐊᑐᕐᒪᑦ ᐅᐱᒋᔪᒪᕐᓗᒍ 

ᑎᑎᕋᖅᓯᕗᑦ ᔮᓪᓗ ᓄᓕᐊᕇᒃ 40-ᖓᓐᓂ 

ᓇᓪᓕᐅᑎᓕᕐᒪᑎᒃ ᐊᐃᑉᐸᕇᓐᓂᕆᔭᖓ. 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᕐᕕᒃ ᒪᑐᓂᐊᖅᐳᖅ ᐊᐃᑉᐱᕐᒥ ᒪᑐᐃᕐᓗᓂ 

ᐊᒃᑑᕙᒥ 23-ᒥ ᐅᓐᓄᓴᒃᑯᑦ 1:30-ᒥ. 

 

ᐃᖅᓱᖅᑏ. 

 

>>ᓄᖅᑲᖅᑐᑦ 10:11ᒥ



 

 

 


